
Óskum félögum okkar og fjölskyldum þeirra
farsældar á nýju ári

Verkstjórar
Ef skipt er um vinnustað,

tilkynnið það verkstjórafélagi ykkar.
Fylgist með því

að vinnuveitandi greiði samningsbundin gjöld
í sjúkra- og orlofssjóði.

Réttindi til bóta úr sjúkrasjóði
eru háð greiðslum frá vinnuveitanda.

Kynnið ykkur réttindi til bóta úr sjúkrasjóði,
að loknum samningsbundnum greiðslum

frá vinnuveitanda.
Íbúð sjúkrasjóðs að Lautasmára 5, Kópavogi

er til leigu fyrir verkstjóra af landsbyggðinni í veikindatilvikum.

Leitið upplýsinga 
Sími 553 5040 og 553 0220

VERKSTJÓRAFÉLAG AKUREYRAR OG NÁGRENNIS
SKIPAGÖTU 14 • SÍMI 462 5446 • FAX 462 5403 •  602 AKUREYRI • KT. 540775-1179

Verkstjórafélagið
Þór

Pósthólf 4233

Félag iðnlærðra verkstjóra í málm- og skipasmíði

Stofnað 2. nóvember 1935

Allar upplýsingar um félagið gefur

Stefán Friðþórsson
Næfurási 15, 110 Reykjavík

Sími 567 3467

Ertu
verkstjóri, deildarstjóri eða annar stjórnandi?

Þekkirðu skyldur þínar varðandi vinnuvernd á þínum vinnustað?

Námskeiðið
Vinnuvernd og stjórnandinnVinnuvernd og stjórnandinn

fjallar um aðbúnað, hollustuhætti og öryggi á vinnustöðum
Efni námskeiðsins: markmið vinnuverndar, vinnuverndarlögin, 
nýjar reglur, skyldur og ábyrgð skv. lögum, nokkur dómsmál, 

ýmsir áhættuþættir, vinnuslys, tilkynningaskylda o.m.fl.

Leitið upplýsinga um næsta námskeið 
hjá fræðsludeild Vinnueftirlits ríkisins í síma 567 2500.

VINNUEFTIRLIT RÍKISINS
Bíldshöfða 16 - 112 Reykjavík
Sími 567 2580 - Fax 567 4086
Netfang: vinnueftirlit@ver.is - Heimasíða: http://WWW.ver.is

☛

Frá ritstjórn

Verkstjórinn er nú fyrr á ferð en undanfarin ár. Nokkrar vitrænar skír-
ingar eru tiltækar á þessari breyttu tilhögun. Sú nærtækast er að sjálf-
sögðu sú að efni hafi hlaðist upp sem aldrei fyrr hjá ritstjórn. Sú er þó
ekki raunin.

Ástæðuna má rekja til þess að ritstjóri þarf að bregða sér af bæ í
desember og frá hálfunnum Verkstjóra fer hann ekki.

Blaðið í ár ber með sér fréttir af Landsþingi VSSÍ og ýmsar upplýs-
ingar frá sambandinu, sem verkstjórar ættu að kynna sér. Mikilvægt er
að lesandinn velti fyrir sér greinum, sem fjalla um lífeyrismál, sjúkra-
sjóði, tryggingarmál og kynni sér nýbreytni í menntunarmálum.

Í blaðinu eru einnig frásagnir af fyrirtækjum, sem ritstjórn telur að
lesandinn kunni að hafa gaman af að lesa og víkki sjóndeildarhring
hans.

Þegar  þetta blað yfirgefur prentsmiðjuna þarf að fara að huga að efni
í það næsta.

Verkstjórar búa yfir miklum fróðleik, sem þeim ber skylda að skrá-
setja. Verkstjórinn á að vera vettvangur skoðanaskipta og boðberi alls
þess er verkstjóra varðar.

Með tilkomu tölvunnar og internetsins getur hver og einn meðlimur
samtaka verkstjóra sest í ritstjórastólinn. Heima við tölvu sína getur
hann unnið efni í blaðið og sent ritstjórn með því að ýta á einn takka.
Einfaldara getur það varla verið.

Virðið blaðið ykkar, fóðrið það með efni og þá mun það þenjast út og
fitna eins og ónefndur aðili á fjósbitanum 
Það er von ritstjórnar að blaðið fái góðar móttökur og lesandinn hafi
bæði gagn og gaman af að fletta því.

Ritstjórn

VERKSTJÓRINN, málgagn verkstjórastéttarinnar,
ársrit, kom fyrst út 1943.
Útgefandi: Verkstjórasamband Íslands, Hlíðasmára 8, 201 Kópavogi.
Upplag 3500 eintök.

Ábyrgðarmaður: Árni Björn Árnason.
Ritnefnd: Eggert H. Jónsson, Sveinn Egilsson,

Gunnar B. Gestsson, Þórhalla Þórhallsdóttir,
Sigurður Tryggvason og Árni Björn Árnason.

56. árgangur Desember 2006

Landsfundur Verkstjórasambands Íslands var haldinn á
Grand Hótel í Reykjavík laugardaginn 13. maí 2006 og
hófst hann kl. 10:00.

Á Landsfundinn voru bókaðir 30 fundarmenn en 28
mættu til fundarins.

Forseti setti fundinn og bauð fundarmenn velkomna
og minntist tveggja látinna félaga. Egils Jónassonar, for-
manns Vf. Austurlands og stjórnarmanns í VSSÍ og
Birgis Davíðssonar úr Vf. Reykjavík og stjórnarmanns í

Sjúkrasjóði verkstjóra. Forseti bað fundarmenn að rísa
úr sætum til að minnast þessara föllnu félaga.

Forseti, Kristján Örn Jónsson, flutti síðan skýrslu
sína um starfsemi VSSÍ. Reynir Kristjánsson, formaður
stjórnar Sjúkrasjóðs verkstjóra flutti skýrslu sjóðs-
stjórnar.

Að fluttum þessum skýrslum fór Gunnar Hólmsteins-
son, endurskoðandi yfir reikninga Verkstjórasambands-
ins og Sjúkrasjóðsins.

Orðið var gefið laust um ofannefndar skýrslur.
Skúli Sigurðsson tók til máls og talaði um skrifstofu-

laun hjá Verkstjórasambandinu og svaraði Jón Ólafur Vil-
hjálmsson, gjaldkeri sambandsins, því sem um var spurt.

Borgþór E. Pálsson ræddi vítt og breitt um skýrslu
forseta en Þorbergur Bæringsson velti fyrir sér ending-
artíma eigna.

Næst á dagskrá var erindi um „Breytingar á meist-
aranámi“ í umsjá þeirra Ingólfs Sverrissonar og Gylfa
Einarssonar. Erindið var tvískipt og talaði Ingólfur um
tilkomu breytinganna en Gylfi um nýstofnaða fræðslu-
stofnun, sem er sameining á fræðslunefndum innan iðn-
aðargeirans og hefur hlotið nafnið „Iðan.“

Hádegishlé var gert á fundinum frá kl. 12:00 til kl.
13:00.

Að loknu hádegishléi var fundi framhaldið og var þá

8 – VERKSTJÓRINN

Landsfundur
Verkstjórasambands Íslands

Fundarmenn.

Horft út Reyðarfjörð.
Skrúður úti fyrir fjarðarmynni.
Úlfar Herm.

gefin tími til fyrirspurna um erindi þeirra Ingólfs og
Gylfa. Nokkrar fyrirspurnir voru lagðar fram og umræð-
ur urðu um erindið.

Að loknum fyrirspurnum voru fluttar skýrslur verk-
stjórafélaganna til VSSÍ og síðan lagði Kristín Sigurðar-
dóttir, framkvæmdastjóri nokkur orð í belg.

Næst á dagskrá var álit nefndarformanna og opnað
fyrir umræður um þau.

Forseti lagði fram tillögu að ályktun Landsfundar til
fjölmiðla þar sem meðal annars er fjallað um stöðug-
leika í fjármálum, ný tækifæri, réttlætið sem felst í að
lífeyrisþegar greiði aðeins fjármagnstekjuskatt af vaxta-
tekjum vegna lífeyrisgreiðslna og að stjórnvöld standi
vörð um að kynna erlendum verktökum og erlendu
starfsfólki skipulag vinnumarkaðsins og samninga.

Talsverðar umræður urðu um álitið og gerðar smá-
vægilegar breytingar á orðalagi.

Undir liðnum önnur mál ræddi forseti um erindi Ing-
ólfs Sverrissonar og reifaði það mál nokkuð.

Stefán Friðþórsson lagði fram tillögu um breytingar á
úthlutun Menntunarsjóðs, sem hljóðaði svo.

1.Greiðslur fyrir starfstengt námskeið verði kr.
25.000 fyrir hvert 12 mánaða tímabil. Þó aldrei hærri
upphæð en námskeiðið kostar.

2.Greiðslur fyrir önnur námskeið en starfstengd fyrir
hvert 12 mánaða tímabil verði kr. 20.000, þó ekki hærri
upphæð en námskeiðið kostar.

Flutningsmaður lagði til að tillagan yrði samþykkt
með fyrirvara um samþykki þings VSSÍ 2007 á Ísafirði,
en kæmi til framkvæmda strax.

Tillagan var borin undir atkvæði og samþykkt sam-
hljóða.

Skúli Sigurðsson, formaður VFR lagði fram tillögu
um breytingar á skipuriti Verkstjórasambands Íslands,
sem hljóðar upp á að forseti Sambandsins yrði fastur
starfsmaður hjá Sambandinu.

Skúli lagði jafnframt til að tillagan yrði tekin til um-
fjöllunar í laga-og skipulagsnefnd VSSÍ og síðan lögð
fram á Sambandsþingi VSSÍ sem haldið verður í júní
2007 á Ísafirði.

Tillagan sjálf hljóðar svo:
„Legg til að Landsfundur VSSÍ samþykki fyrir sitt

leyti að forseti VSSÍ á hverjum tíma verði starfandi
framkvæmdastjóri Verkstjórasambands Íslands.

Að ráðin verði síðan fjármálastjóri sem sæi um fjár-
mál Sjúkrasjóðs og Verkstjórasambands Íslands.“

Stuðningsmaður tillögunnar. Guðni Hannesson vara-
formaður VFR.

Miklar og heitar umræður urðu um tillöguna og komu
mörg sjónarmið fram.

Sigurbjörg Hjaltadóttir ræddi um skiptingu lífeyris og
stakk upp á að búið yrði til staðlað bréf um málið og það
sent öllum félagsmönnum VSSÍ., sem væru orðnir 55 ára.
Vel var tekið tekið í þessa hugmynd og hún nokkuð rædd.

Þar sem fleiri umræðuefni urðu ekki undir þessum lið
þá var fundi slitið.

Háborðið.

Fundarmenn.

Starfskraftar VSSÍ.

Stöðugleiki
Landsfundur verkstjóra minnir á mikilvægi stöðug-

leikans og hvetur stjórnvöld til að standa fast í ístaðinu
svo að verbólgan ræni okkur ekki ávinningi síðustu ára.
Afkoma einstaklinga, fjölskyldna og fyrirtækja ræðst af
því að stöðugleiki haldist.

Ný tækifæri og mikilvægi jafnstöðu
Verkstjórar og aðrir stjórnendur í Verkstjórasambandi

Íslands hafa ekki áhyggjur af innstreymi erlends vinnu-
afls á íslenskan vinnumarkað. Við teljum þvert á móti að
í því felist miklir möguleikar fyrir íslenskt atvinnulíf. En
reyndar aðeins að því gefnu að tryggt verði að allir búi við
sömu lög og reglur og gildandi kjarasamningar gildi fyrir
erlenda starfsmenn jafnt og innlenda.

Landsfundur VSSÍ krefst þess að stjórnvöld standa
sig í að tryggja að allir fari að sömu lögum og reglum,
jafnframt efli stjórnvöld eftirlitsstofnun Þannig að hún
hafi bolmagn til að fylgjast með málum t.d kjaramál-
um, annars mun skapast mikið ójafnvægi, þá verður
veruleg hætta á ferðum.

Lífeyrisgreiðslur
Landsfundur VSSÍ telur það réttlætismál að lífeyris-

þegar greiði aðeins fjármagnstekjuskatt af lífeyrisbót-
um og greiðslum úr sjúkrasjóði. Þannig bjóðast almenn-

um launþegum sömu kjör og stóreignamönnum sem
safnað hafa miklum eignum og greiða aðeins fjár-
magnstekjuskatt af arði þeirra.

Landsfundurinn skorar því á stjórnvöld að endur-
skoða skattalög þannig að aðeins verði greiddur fjár-
magnstekjuskattur af greiðslum úr lífeyrissjóði og
sjúkrasjóði.

Landsfundur VSSÍ skorar á Alþingi og stjórnir lífeyr-
issjóða að afnema tímamörk á rétti hjóna til að skipta
með sér lífeyrisrétti sínum. Fundurinn sér enga ástæðu
til að hafa takmörkun á skiptingunni. Þannig að slík
skipting geti farið fram jafnvel eftir að taka lífeyris er
hafin.

Stórir erlendir vinnuveitendur
Landsfundur VSSÍ skorar á stjórnvöld landsins að

standa vörð um þá félagsgerð sem við höfum skapað í
samfélagi okkar, með því að kynna erlendum vinnu-
veitendum sem færa starfsemi sína hingað til landsins,
skipulag vinnumarkaðarins.

Stjórnvöld þurfa einnig að standa vörð um að slíkir
aðilar, sem kunna að ná allt að því einokunarstöðu á sín-
um vinnumarkaði, brjóti ekki niður hefðir og reglur um
samskipti og samninga á vinnumarkaðinum.

Grand Hótel Reykjavík 
13. maí 2006

10 – VERKSTJÓRINN

Ályktun Landsfundar
Verkstjórasambands Íslands

Þingvallavatn í maí.
Sandey til vinstri og Hestey.
Í baksýni er Hengilssvæðið.

Úlfar Herm.

Eins og komið hefur fram í Verkstjóranum áður þá
starfa formenn fastanefnda sambandsins á milli þinga.
Sú kvöð er á þessa menn lögð að hver og einn geri lands-
fundi VSSÍ grein fyrir þeim málaflokki, sem þeir hafa
tekið að sér að stýra.

Hér að neðan má líta það sem nefndarformenn lögðu
til málanna á landsfundinum 13. maí 2006 og verður, ef
að líkum lætur, uppistaðan í því sem þeir munu koma
með til þings árið 2007.

ÁBÁ.

Allsherjarnefnd
Fyrir þrem til fjórum áratugum spruttu hér á landi upp
lífeyrissjóðir og var þá engin starfsgreina-félagskapur
með neinu viti nema að hafa stofnað sinn eigin lífeyris-
sjóð. Flestir voru sjóðir þessir tiltölulega litlir og þegar
til lengri tíma lét varð fjárhagsleg staða þeirra flestra,
ekki allra, tiltölulega óhagstæð og erfið vegna smæðar-
innar. Þá fóru sjóðir að sameinast og urðu þar með
stærri og stæltari. Með stærðinni fóru þeir að geta veitt
félögum sínum meiri og fleiri möguleika til að gera elli-
og eftirlaunadagana ánægjulegri og fjölbreyttari. Vænt-

anlegur eftirlaunaþegi horfði til þessara breytinga með
ánægju og sá fyrir sér ljúfara líf elliáranna. Ein af þess-
um breytingum var skipting lífeyris. Þetta voru góð tíð-
indi fyrir konur sem verið höfðu heimavinnandi við
barnauppeldi og þar af leiðandi ekki haft tækifæri til að
leggja í sjóði. Karlarnir höfðu unnið sólarhringana út til
að vinna fyrir skuldum nýstofnaðra heimila og til að
geta lagt mikið inn á lífeyrissjóðinn þeirra og með því
safnað til áranna sem yrðu svo ánægjuleg þegar krakk-
arnir væru flognir og um hægðist og ekkert um að vera
nema gera barnabörnin óþekk. Jafnvel þó svo að annað
hvort þeirra félli frá þá mundi lífeyrissjóðurinn greiða
til eftirlifandi maka.

Hjá sjóðunum eru flestar ef ekki allar reglurnar um
makalífeyri eins eða mjög líkar. Ef óska á eftir skiptingu
lífeyrisgreiðslna þarf að gera það sjö árum fyrir eftir-
launaaldur. Raunar eru ekki allir lífeyrissjóðir með
sama aldursmark, sumir eru með 67 ára aðrir eru komn-
ir niður í 65 ára. Þarna fer nú málið að vandast. Ef ann-
ar makinn er í sjóði sem er með 65 ára, en hinn með 67
ára þá virðist mjög erfitt að fá skiptingu þar sem þeir
sem um fjalla eru tortryggnir og hræddir um að hinn

Hugleiðingar
nefndarformanna

Barðsnes. Rauðubjörg til hægri.
Hnausþykkur þokubakki fyrir utan.

Úlfar Herm.

makinn noti tækifærið og notfæri sér mismuninn á 65 og
67, sem sé reyni að plata lífeyrissjóðinn. Samt sem áður
læðist að manni sá grunur að það sé kannski bara hag-
ur lífeyrissjóðsins að sem minnst fari út. Flestir þeir
makar sem voru á þessum fyrstu árum heimavinnandi
eða í hlutastörfum með litlar sem engar tekjur og voru
því ekki að safna neinu og eiga þess vegna í dag mun
minna í sjóðum en hinn makinn, því ættu þeir sem meir
eiga þá að vera fá greitt af því sem minna er, þau eiga
þetta jú saman. Einfaldara væri að sýna minni tor-
tryggni og í versta tilfelli að setja einhverja einfalda
reglu til að setja undir lekann ef upp kæmi.

Talsvert mörgum árum síðar stofnuðu flest starfs-
greinasambönd sína eigin sjúkrasjóði til styrktar og
hjálpar sínum félögum þegar alvarleg veikindi bæri að
garði, veikindi sem stæðu jafnvel fram yfir þann tíma
sem fyrirtækin og jafnvel hið opinbera hjálpar. Einnig
fóru sjúkrasjóðirnir, eftir því sem þeim óx fiskur um
hrygg, að hjálpa við ýmislegt annað og hefur færst í vöxt
að greiða hluta af kostnaði við gleraugu, líkamsrækt og
fleira utan þessa hefðbundna kostnaðar við sjúkraþjálf-
un og endurhæfingu t.d. á Reykjalundi og í Hveragerði.
Einmitt þessir sjóðir eru einhver besti styrkur hvers
starfsgreinafélags sérstaklega fyrir þá sem eru vinn-
andi.

Þetta var allt gott og blessað þar til skatturinn komst
í málið og auðvitað er kannski ekkert athugavert við að
skatturinn vilji vita um þetta. En þá kemur upp vanda-
mál sem liggur í því að þegar fólk er komið á eftirlaun
og hefur kannski ekki átt mikinn lífeyrisrétt stendur
það í þeim sporum að Tryggingarstofnun greiðir tekju-
tryggingu til uppbótar lágum lífeyri. Ef viðkomandi líf-
eyrisþegi færi í endurhæfingu í Hveragerði sem kostaði
ríflegar 100 þúsund krónur og fengi það til baka frá
sjúkrasjóðnum, sjóðnum sem viðkomandi er búinn að
greiða í frá upphafi af launum sem öll voru gefin upp til
skatts. Sjóðurinn gefur þetta svo upp og þá eru aurarn-
ir frá sjúkrasjóðnum orðnar tekjur sem rýra svo greiðsl-
urnar frá Tryggingarstofnun. Næsta ár á eftir er þessi
sami aðili jafnvel við eða undir fátækramörkum. Þá spyr
ég er eitthvert vit í að vera svona fjandi góður við kyn-
slóðina á undan okkur að góðmennskan bíti þá í bakið
eða höfum við einhvern kost á að fá skattayfirvöld til
horfa í gegnum fingur sér gagnvart þessu eldra fólki
sem hefur ekkert sér til framfæris annað en lágan lífeyri
og einhverja misstýrða tekjutryggingu. Hver ákvað það
annars hvað hann pabbi minn má hafa í tekjur á ári?
Nei ég bara spyr.

Úlfar Hermannsson.

Fjárhagsnefnd
Gjaldkeri hefur sett fram áætlun ársins 2006 en hún
gerir ráð fyrir afgangi af rekstri. Tvær milljónir og fjög-
ur hundruð þúsund á fjármagnslið inn í þessum rekstri
eru tekjur og áætluð gjöld verkstjórasambandsins
ásamt menntunarsjóði.

Þar sem að hluti tekna menntunarsjóðs kemur frá
launagreiðendum þá er spurning hvort þær tekjur eigi
að teljast með í rekstri sambandsins.

Væru þessar tekjur teknar frá rekstri sambandsins
mætti búast við að hagnaður þess verði innan við tvær
milljónir króna.

Engu að síður þá sýna tölur að rekstur VSSÍ er mjög
góður og ekki er ástæða til að hækka gjöld til VSSÍ að
sinni. Nokkur ár eru síðan að þau hækkuðu með and-
mælum og það er ljóst að sú hækkun dugir enn til að
reka sambandið með nokkrum sóma.

VSSÍ hefur verið í átaki við að kynna verkstjórafélög-
in og er litið á það sem fjárfestingu, sem skili sér síðar

Sjúkrasjóður er í góðum málum. Eignir hans eru
miklar og hafa aukist ævintýralega hratt en það er
stjórn hans sem gætir að þeim fjármunum og ávaxtar þá
með þessum hætti.

Jón Ólafur Vilhjálmsson.

Skipulags og fræðslunefnd
Við skoðun ársreikninga VSSÍ, má sjá að töluverður
vöxtur hefur orðið á inneign menntunarsjóðs síðustu
misserin. Framlög vinnuveitenda í sjóðinn árið 2005 var
kr. 1.518.406,- en árið 2004 var það kr. 1.023.670,- Þá
var lagt til sjóðsins 5% af árgjöldum til VSSÍ árið 2005
var þessi upphæð kr. 687.362,- og árið 2004 kr.
626.250,-.

Framlög menntunarsjóðs til félagsmanna 2005 var
kr. 885.100,- aftur á móti var þessi greiðsla árið 2004 kr.
1.052.590,-. Ef teknar eru útgreiðslur frá janúar 2006 til
og með maí þá eru það 450.000,- kr.

Staða menntunarsjóðs í dag, þ.e. í maí 2006, er kr.
6.164.562,-.

Ákveðið var á stjórnarfundi VSSÍ í október síðastliðn-
um að taka kr. 4.000.000,- af reikningi sjóðsins og setja
þessa upphæð á betri ávöxtun.

31 október 2005 voru keypt bréf hjá VÍB að upphæð
kr. 4.000.000,-. Ávöxtun af þessari upphæð um síðustu
áramót var kr. 64.000,-.

Menntunarsjóður hefur vaxið töluvert nú síðustu
misseri. Styrkur úr sjóðnum hefur verið sá sami undan-
farin ár, eða kr. 15.000,- á hvern félagsmann á hverju 12
mánaða tímabili. Ég hef verið á síðustu þremur þingum

VSSÍ og ávalt verið í fræðslunefnd. Þar hefur ávalt borið
á góma tillögur og tilraunir til að auka veg Menntunar-
sjóð VSSÍ. Þar hefur verið

tekist á um tillögur og álit fræðslunefndar varðandi
aukið framlag til sjóðsins og þá meðal annars í gegn-
um samninga.Eitthvað hefur áunnist í þeim efnum og
tel ég að hagur sjóðsins hafi vænkast nokkuð síðustu
misserin. Það er álit mitt að óhætt sé að hækka
greiðslur úr sjóðnum miðað við núverandi afkomu
hans.

Oft hefur verið tekist á um það á þingum VSSÍ, varð-
andi greiðslur úr menntunarsjóði, hvort flokka eigi nám
eða námskeið eftir starfstengingu þegar greitt er til fé-
lagsmanna úr sjóðnum. Eftir að ég tók við formennsku
menntunarsjóðsnefndar þá hef ég íhugað þetta töluvert
og er á þeirri skoðun í dag að þetta sé mjög áhugaverð
tillaga fyrir næsta þing VSSÍ, sem verður á Ísafirði. Og
langar mig í því framhaldi að varpa fram ákveðinni hug-
mynd, sem er svohljóðandi. Fyrir starfstengd námskeið
eða nám, verði greiðsla úr menntunarsjóði VSSÍ hækk-
uð úr kr. 15.000,- í kr. 25.000,- en verði áfram 15.000,-
fyrir önnur námskeið og nám.

Stefán Friðþórsson

Laganefnd
Drög af reglum um notkun fána VSSÍ.

Fánann má aðeins nota:
Við þinghald, fundi og aðrar samkomur sem VSSÍ

heldur eða er aðili að.
Eins skal fáninn vera til reiðu við eftirfarandi, ef ósk-

að er:
Við útför starfandi stjórnarmanns í stjórn sjúkrasjóðs

eða stjórn VSSÍ.
Við útför fyrrverandi stjórnarmanns í stjórn sjúkra-

sjóðs eða stjórn VSSÍ.
Við útför heiðursfélaga VSSÍ.
Við útför starfandi nefndarmanns á vegum VSSÍ.
Við útför starfsmanns VSSÍ.

Borgþór E. Pálsson.

Launa- og atvinnumálanefnd
Neðanskráð atriði eru til skoðunar.

Samningar almennt. Launaskrið. Verðbólga. Lífeyris-
sjóðir. Séreigasjóðir. Erlent vinnuafl. Opinn vinnumark-
aður og áhrif hans á launaþróun í landinu. Starfs-
mannaleigur. Endurmenntun og kröfur um aukið fjár-
magn í þann sjóð. Skúli Sigurðsson

Einar Kristjánsson frá Hermundarfelli og Kristján
Einarsson frá Djúpalæk voru vinir og báðir lands-
þekktir hagyrðingar. Þeir bjuggu á Akureyri er saga
þessi gerist.

Eitt sinn er Einar var úti á göngu að vetrarlagi
gekk hann fram á snjótittling, sem lá í öngviti á jörð-
inni eftir að hafa flogið á snúru. Einar tók fuglinn
upp og er hann fann að fuglinn var með lífsmarki þá
fór hann með hann heim.

Fuglinn hresstist brátt og setti Einar hann í búr,
sem hann kom fyrir í stofuglugganum. Þegar hann
var að ganga frá búrinu í glugganum gekk Kristján
frá Djúpalæk þar hjá og sá hvað hann er að gera.

Hann orti vísu og sendi Einari.

Einar greyið ýmsar raunir hrjá 
ekkert má skáldið hugga.
Inni í stofu tyllir sér á tá 
með tittlinginn úti í glugga.

Einar vildi ekki láta Kristján eiga neitt hjá sér og
sendi honum þessa vísu til baka.

Elsku vin ég aumka en skil 
öfundina þína.
Þú átt engan tittling til,
sem tekur því að sýna.

Þegar Guð hafði skapað Adam og Evu sagði hann:
„Nú á ég tvær gjafir eftir handa ykkur og er önnur
sú að geta pissað standandi.“

„Hana vil ég fá“ hrópaði Adam. Eva kinkaði kolli
játandi og Adam fékk gjöfina. Adam skríkti af kæti,
hljóp um allan aldingarðinn, pissaði á trén og þaut
svo niður á strönd og bjó til allskyns munstur í sand-
inn með pissinu.

Guð og Eva fylgdust kímin með hamingju Adams
og Eva spurði guð hver er hin gjöfin væri.

Guð svaraði: „Heilinn, Eva... heilinn“.

Smælki

Verkstjórinn hefur síðastlina tvo áratugi birt úrdrátt úr
skýrslum aðildafélaga, sem lagðar hafa verið fyrir þing
VSSÍ og landsfundi. Til að halda sögunni til haga þá hef-
ur stjórnarmanna hvers félags verið getið neðan hverrar
skýrslu. Með tilkomu heimasíðu VSSÍ, þar sem aðildafé-
lögin eru öll samankomin, mætti ætla að þessar nafnbirt-
ingar séu óþarfar með öllu. Svo er þó ekki að dómi ritstjóra
þar sem heimasíða tekur breytingum frá ári til árs en það
gerir prentaður Verkstjóri ekki. Hann geymir söguna.

Á síðasta landsfundi, sem haldinn var að Grand Hótel
Reykjavík laugardaginn 13. maí 2006, lögðu aðildarfé-
lögin fram skýrslur um starfsemi sína á liðnu ári svo
sem lög VSSÍ mæla fyrir um. Ritstjóri hefur oft komist í
hann krappann við að stytta skýrslur félaga og oft
gengið þar lengra en góðu hófi hefur gegnt. Hann hefur
þó enn sloppið án verulegra mótmæla skýrsluhöfunda
en óvíst er með öllu hversu lengi honum líðst að höggva
svona harkalega í sama knérunn.

Í síðasta Verkstjóra var tæpt á því að sum aðildarfé-
lögin skila inn á þing og landsfundi VSSÍ sömu skýrsl-
um og fluttar eru á aðalfundum félaganna. Það er nú
einu sinni svo að ekki er sama Jón og séra Jón og
skýrsla til aðalfundar er eitt en skýrsla til VSSÍ allt
annað. Það er vissulega ekki á könnu ritstjóra að segja
til um skýrslugerðir til VSSÍ en vinur er sá er til vamms
segir og þarna má betur fara.

Til að gera flókið mál einfalt þá verður sá háttur á
hafður í þetta sinn, með landsfundarskýrslur félaganna,
að auk styttinga þá verða þær endursagðar í eins stuttu
máli og ritstjóra finnst eðlilegt.

Ekki þarf að taka fram að í skýrslurnar eru geymdar
á skrifstofu VSSÍ þar sem hver og einn getur nálgast
þær bjóði honum svo við að horfa.

ÁBÁ

14 – VERKSTJÓRINN

Skýrslur félaga
til Landsfundar VSSÍ

Myndin er tekin ofan úr Oddskarði inn Reyðarfjörð 
til vesturs. Verksmiðja Fjarðaráls að rísa.

Úlfar Herm.

Verkstjórafélag Reykjavíkur
Aðalfundur félagsins var haldinn föstudaginn 24. mars
2006 að Grand Hótel Reykjavík.

Félagar um síðustu áramót voru 682 þar af 508 skatt-
skyldir. Á síðasta ári voru skráðir inn í félagið 22 nýir fé-
lagar. Félagatalan hefur þó staðið í stað milli ára, þar
sem fækkað hefur um 22 þegar tekið er tillit til látinna
(10) og þeirra sem hafa horfið til annarra starfa (12).

Trúnaðarráð félagsins var kallað saman tvisvar á
liðnu starfsári,

Fjárhagsstaða félagsins er mjög góð eins og undan
farin ár, en tekjuafgangur síðasta árs var 5,1 milljón
krónur. Handbært fé var 15,5 milljónir um síðustu ára-
mót, sem er tæplega tvöföldun frá fyrra ári. Eignir or-
lofssjóðs eru kr. 50,8 miljónir og handbært fé um liðin
áramót var 1,5 milljónir króna.

Gefin voru út 4 tbl. af 7. árgangi Stjórnendans og eitt
sem af er þessu ári. Það er nauðsynlegt að fleiri sýni
blaðinu áhuga með því að skrifa í það greinar. Heima-
síða félagsins hefur fengið nýtt útlit þar sem mun auð-
veldara er fyrir notandann að leita þeirra upplýsinga,
sem þar er að finna.

Engin námskeið hafa verið haldin á vegum félagsins
á liðnu starfsári en 16 félagsmenn fengu fræðslustyrk
frá félaginu að upphæð kr. 239.450,-. Félagsmenn eru nú
duglegri en áður að afla sér endurmenntunar og er það
ánægjuleg þróun. Á árinu 2005 fengu 65 aðilar íþrótta-
styrk en í dag getur hver félagsmaður fengið 9.000 kr á
hverju 12 mánaða tímabili. Greiddar voru kr. 324.950,-.
í þennan styrk á árinu. Félagið styrkir félagsmenn til
kaupa á gleraugum og heyrnartækjum

Á jólaball félagsins mættu 349 þar af 196 börn og 153
fullorðnir.

Nýr varamaður í stjórn var kosinn Sigurður Haukur
Harðarson.

Skrifstofa félagsins, að Skipholti 50 d, er opin alla
virka daga frá kl 09:00 — 14:00.

Stjórn félagsins skipa.
Skúli Sigurðsson, formaður.
Guðni Hannesson, varaformaður.
Jóhann Baldursson, gjaldkeri.
Pálína K. Árnadóttir, ritari.
Jón Hersteinn Jónasson, meðstjórnandi.
Bragi Erlendsson, varamaður.
Sigurður Haukur Harðarson, varamaður.

Verkstjórafélag Hafnafjarðar
Aðalfundur félagsins var haldin 16 apríl í Gaflinum,
Hafnarfirði. Tuttugu og tveir félagsmenn mættu á fund-
inn, tveir gestir frá Verkstjórafélagi Akraness og fram-
kvæmdarstjóri VSSÍ. Gestafyrirlesari á fundinum var
Magnús Pálsson, sem flutti mjög gott erindi.

Félagsmenn um síðustu áramót voru 166 talsins.
Gjaldskyldir voru 134. Aldraðir 32 og eru 2 þeirra heið-
ursfélagar. Aukning var 10 á milli ára.

Ellefu stjórnarfundir voru haldnir á árinu auk ýmissa
aukafunda til að leysa mál líðandi stundar.

Þrír félagar mættu á sambandsþing VSSÍ sem haldið
var 23-25. maí 2005 í Stapa, Reykjanesbæ.

Um síðustu jól sendi félagið öllum félagsmönnum
jólakort og vasabók félagsins.

Sumarhús á félagið að Reynisstað í Biskupstungum
og við Flúðir er Dalakofi nefnist. Í vetur hefur Dalakof-
inn verið stækkaður og endurbættur. Húsin eru vel nýtt
og hefur rekstur þeirra gengið vel.

Fjárhagsstaðan er mjög góð og er félagið skuldlaust.
Engin breyting varð á stjórn félagsins á aðalfundi og

verður ekki til næstu tveggja ára.
Stjórn félagsins skipa.
Steindór Gunnarsson, formaður.
Reynir Kristjánsson, gjaldkeri.

Verkstjórafélag Reykjavíkur

Verkstjórafélag Hafnarfjarðar

Gunnar Gunnarsson, ritari.
Birgir Eyjólfsson, stjórnarmaður.
Guðbjartur Þormóðsson, stjórnarmaður.
Björn Hilmarsson, stjórnarmaður.
Ragnar Jónsson, stjórnarmaður.

Verkstjórafélagið Þór
Aðalfundur Verkstjórafélagsins Þórs var haldinn 22.
mars 2006 í fundarsal vélsmiðju Héðins í Garðabæ. Fé-
lagsmenn voru 92 um síðustu áramót. Gjaldskyldir voru
64 og starfandi hjá 37 fyrirtækjum. Sex félagsmenn lét-
ust á árinu 2005 og var einn af þeim starfandi.

Lítil endurnýjun er í félaginu en þó gengu fjórir menn
í félagið á síðasta ári.

Samþykkt var á aðalfundi að félagsgjald yrði óbreytt
eða kr. 2.800- á mánuði. Einnig samþykkti fundurinn að
helgarleiga orlofshúsa félagsins yfir vetrarmánuðina
yrði óbreytt kr. 6.500- en að sumarleiga fyrir vikuna
hækkaði úr kr. 13.000,- í kr 15.000,-.

Rekstur félagsins gekk ágætlega á síðasta starfsári
og var öll stjórnin endurkjörin.

Félagið varð 70 ára 2. nóvember 2005 og var haldinn
vegleg afmælisveisla í félagsheimili Kópavogs af því til-
efni 4 nóvember.

Nýting orlofshúsa félagsins í Svartagili var nokkuð
góð. Töluverður kostnaður var við húsin á síðasta ári.
Skipt var um rotþró við húsin. Félagið eignaðist nýja ná-
granna í Svartagili þar sem Verkstjórafélag Snæfells-
ness keypti orlofshús Sjúkrasjóðs VSSÍ

Svartagili.
Stjórn félagsins skipa.
Stefán Friðþórsson, formaður.
Árni Ingólfsson, varaformaður.
Haukur Júlíusson, gjaldkeri.
Rúrik Birgisson, ritari.
Magnús Þórsson, meðstjórnandi.

Verkstjórafélag Akraness
Aðalfundur félagsins verður haldinn 29.maí 2006 í kaffi-
stofu HB — Granda, Akranesi.

Stjórnarfundir hafa verið haldnir reglulega og
vinnufundir eftir þörfum. Kynningafundur var haldin í
vetur með aðilum frá Járnblendiverksmiðjunni og fl.

Tilgangurinn með fundinum var að kynna félagið,
kosti sjúkrasjóðs VSSÍ og annað samtökunum tengt. Á
fundinn mættu forseti og framkvæmdastjóri VSSI og vill
stjórn félagsins þakka þeim fyrir það. Síðan þá hefur fé-
lögum fjölgað um 6 og er von á fleium.

Stjórn félagsins skipa.
Kristinn Þ. Jensson, formaður.
Einar Bjargmundsson, varaformaður.
Birgir Elínbergsson, gjaldkeri.
Guðjón Guðmundsson, ritari.
Gunnar Jón Sigurjónsson, meðstjórnandi.

16 – VERKSTJÓRINN

Verkstjórafélagið Þór

Verkstjórafélag Akraness

„Enginn dettur lengra en til jarðar“.

�
„Seint líður sólarlaus dagur“.

�
„Betra er eineygur en blindur“.

�
„Nú dofnar það er doðna skyldi“.

�
„Allir dagar eiga kvöld“.

�
„Koma dagar, koma ráð“.

�
„Daunill eru digurmælin“.

�
„Lengi er dropinn að hola bergið“.

Verkstjórafélag Borgarness
Starfsemi félagsins hefur verið með sama fasta sniðinu
síðastliðið ár eins og nánast öll árin sem það hefur lifað.
Engin breyting hefur orðið á stjórn eða annarri umsýslu
á liðnu ári og er það kannski ekki af hinu góða þar sem
slíkt býður upp á stöðnun og úr því hnignun.

Stjórnin hefur í huga nokkrar tillögur að breytingum
í starfinu og verða nokkrar slíkar lagðar fram á aðal-
fundi félagsins, sem nú stendur fyrir dyrum.

Alla tíði hefur nær öll starfsemin verið bundin við að
halda í horfinu. Það er að sjá um fjármál félagsins og
reyna að halda félagatalinu í takt við raunveruleikann.
Að auki hefur til fjölda ára verið haldið úti nokkrum
tjaldvögnum, sem leigðir eru út til félagsmanna. Vögn-
um er ávallt vel við haldið og þeir endurnýjaðir með til-
tölulega stuttu millibili.

Nokkrar hugmyndir hafa verið ræddar til að reyna að
blása meiru lífi í félagið. Til dæmis að reyna að komast
nær hinum almenna félaga með þátttöku í endurmennt-
un hans, sumarfríum og eða afmörkuðum tómstunda-
iðkunum. Aðalatriðið er að hafa opinn huga og reyna að
vera vakandi fyrir möguleikunum.

Aðildarfélögin eru í raun mörg hver of smá til að geta
verið raunveruleg stéttarfélög. Hugsanlega mætti skoða
samstarf félaga áður en velt er fyrir sér sameiningu
þeirra. Fjármunir myndu nýtast betur í stærri hóp og
meiri samlegð.

Í Verkstjórafélagi Borgarness og nágrennis eru innan
við 70 virkir félagar og velta þess var rúmlega
2.000.000,- kr. á síðasta ári. Höfuðstóll félagsins er rétt
um 6.000.000,- kr.

Stjórn félagsins skipa.
Einar Óskarsson, formaður.
Valdimar Guðmundsson, varaformaður.
Ragnheiður Þorgeirsdóttir, gjaldkeri.
Björn Hermannsson, ritari.
Gísli V Halldórsson, meðstjórnandi.

Verkstjórafélag Snæfellsness
Í dag eru 170 manns í Verkstjórafélagi Snæfellsness og
fjölgaði þeim um sjö á árinu 2005.

Stjórn félagsins situr í Stykkishólmi en meðstjórn-
endur í Ólafsvík, Grundarfirði og á Hellisandi.

Félagsgjaldið var hækkað um kr.100 á síðustu ára-
mótum er nú kr. 2100.- á mánuði.

Íbúðir á félagið að í Ásholti 2 og Ásholti 42 Reykjavík.
Félagið festi kaup á sumarhúsi Sjúkrasjóðs verkstjóra í
Svartagili á síðasta ári og er hugmyndin reka þar sum-
arhús á heilsársgrundvelli. Lokið er við að skipta um
gólfefni í húsinu, endurnýja innréttingar og setja nýjan
pott við húsið. Nú stendur yfir endurnýjun á palli í
kringum húsið.

Félagið hefur undanfarin ár haft makaskipti á minni
íbúðinni sinni í Ásholti og íbúð á Akureyri frá 30. maí til
30. ágúst. Lausar vikur í íbúðum félagsins í Reykjavík
hafa önnur félög fengið að nýta og sama mun gilda um
Svartagil þegar það er komið í fullan rekstur.

Dagbjört Hrafnkelsdóttir sér um allar skráningar í
orlofsheimilin. Sími 892-0674.

Undanfarin ár hefur félagið gert samning við tjald-
vagnaleigu í Stykkishólmi og niðurgreitt leiguna um kr.
11.000,- á viku.

Félagið hefur gefið út tvö fréttabréf á ári þar sem get-
ið er þess sem efst er á baugi hjá félaginu og VSSÍ. Fé-
lagið styrkir þátttöku meðlimi sinn í námskeiðum en þó
að hámarki kr. 20.000.-

Fjárhagsstaða félagsins er góð þrátt fyrir að styrkir
til félagsmanna þyngi reksturinn.

Stjórn félagsins skipa.
Þorbergur Bæringsson, formaður.
Andrés Kristjánsson, gjaldkeri.
Vilberg Guðjónsson, ritari.
Elís Guðjónsson, stjórnarmaður.
Vilhelm Árnason, varastjórnarmaður.
Andrés P. Jónsson, varastjórnarmaður.

Verkstjórafélag SnæfellsnessVerkstjórafélag Borgarness

Verkstjórafélag Vestfjarða
Aðalfundur félagsins verður væntanlega haldinn í byrj-
un júní 2006. Starfsemi félagsins hefur verið með hefð-
bundnu sniði á starfsárinu. Tveir stjórnarfundir voru
haldnir á árinu auk fjölda símafunda til að leysa ýmis
mál. Gjaldskildir félagar um áramót voru 57 og er fjár-
hagsstaða félagsins mjög góð. Leiga á orlofsíbúð félags-
ins í Gullsmára hefur gengið vel. Nýting er með ágætum
og umgengi um íbúðina til fyrirmyndar.

Tónlistaskóla Ísafjarðar var veittur styrkur til nem-
enda, sem úrskrifuðust frá skólanum og er honum ætlað
að minna á félagið og auglýsa það. Álit stjórnar er að vel
hafi til tekist.

Stjórn félagsins skipa.
Sveinn Guðjónsson, formaður.
Jónas Skúlason, varaformaður.
Guðmundur S. Ásgeirsson, gjaldkeri.
Ásdís M. Hansdóttir, ritari.
Albert Haraldsson, meðstjórnandi.

Verkstjórafélag Norðurlands vestra
Gert er ráð fyrir að aðalfundur félagsins verði haldinni
seinni hluta maí 2006. Á starfsárinu voru haldnir tveir

stjórnarfundir og margir símafundir. Félögum fjölgar
ögn þó að hægt fari og voru þeir níutíu og tveir talsins
um síðustu áramót. Þar af eru nítján aldraðir.

Félagsgjald er kr. 2000,- á mánuði. Rekstur félagsins
gengur vel og er félagið skuldlaust,

Orlofsmál hafa verið mikið til umræðu hjá félags-
mönnum. Aðsókn í Orlofshúsið í Vestur-Hópi er góð. Bát-
ur og silunganet fylgja leigu á húsinu og einnig veiði-
réttur með stöng. Ákveðið er að setja heitan pott við hús-
ið nú í vor.

Atvinnuástand á svæðinu er gott þó blikur væru á
lofti í ársbyrjun 2005 á hluta félagssvæðisins. Félags-
mönnum var færð vasadagbók um áramótin.

Stjórn félagsins skipa.
Hörður Þórarinsson, formaður.
Víglundur R. Pétursson, varaformaður.
Ragnar Árnason, gjaldkeri.
Skúli Halldórsson, ritari.

Verkstjórafélag Akureyrar 
og nágrennis

Aðalfundur félagsins var haldinn á Skipagötu 12 Akur-
eyri 7. apríl 2006. Í félaginu voru um síðustu áramót voru
241. Haldnir voru 7 stjórnarfundir á liðnu starfsári.

Leiga á íbúð félagsins að Ofanleiti hefur gengið vel og
var um 75% nýting á síðasta ári. Á Vatnsenda hefur
daprast með útleigu og sækja utanfélagsmenn staðinn
meira en félagsmenn. Gamla húsið er ekki lengur boðið
út til leigu vegna lélegs ástands.

Á síðasta ári voru félagsmenn styrktir til orlofsdval-
ar. Þessi nýmæli fóru rólega af stað og af áætluðum
300.000,- kr styrk gengu aðeins 150.000,- kr. út. Bætt
var við styrkinn 300.000,- kr þannig að í ár verða til út-
hlutunar 450.000,- kr. til 30 styrkþega. Stjórn félagsins

Verkstjórafélag Vestfjarða

Verkstjórafélag Norðurlands vestra

Verkstjórafélag Akureyrar 
og nágrennis

Verkstjórinn 2006 copy  18.11.2006  11:07  Page 18



VERKSTJÓRINN – 19

ákveður fjárhæð í sjóðinn ár hvert. Styrkveitingar til
líkamsræktar og sundiðkunar hafa gefist mjög vel.

Heimasíða félagsins er í mótun en slóð hennar er
www.van.is. Heimasíðan veitir félagsmönnum upplýs-
ingar um félagið og réttindi sín.

Þrátt fyrir gjaldþrot fyrirtækja á félagssvæðinu þá
var atvinnuástand félagsmanna nokkuð gott á síðasta
ári. Verkstjórar, sem horfið hafa til annarra starfa hafa
kosið að vera áfram innan samtakanna.

Hagnaður varð á síðasta ári og var hrein bókfærð eign
um síðustu áramót um 30 milljónir króna.

Sú breyting varð á stjórn félagsins á aðalfundi að úr
henni gekk Tryggvi Árnason en inn kom Sigurður
Tryggvason.

Stjórn félagsins skipa.
Eggert H. Jónsson, formaður.
Sveinn Egilsson, varaformaður.
Gunnar Gestsson, gjaldkeri.
Þórhalla Þórhallsdóttir, ritari.
Sigurður Tryggvason, meðstjórnandi.

Verkstjórafélag Austurlands
Aðalfundur félagsins var haldin í Végarði þann 6 maí
2006. Félagar eru 305 og þar af eru 265 karlar en konur
eru 40 talsins.

Sviplega fráfall Egils Jónassonar, formanns félagsins
2 júlí 2005, setti mikinn svip á starfsemi félagsins á
liðnu starfsári. Egill vann af miklum heilindum fyrir fé-
lagið og fjölgaði félögum mikið í hans stjórnartíð. Beni-
dikt Jóhannsson tók við formennsku eftir fráfall Egils.

Fjórir stjórnarfundir voru haldnir og fjölluðu þeir að
mestu um leigu á íbúðum félagsins og um sumarbústaði.
Ákveðið hefur verið að sleppa sumardvöl í orlofshúsum
á suðurlandinu í sumar en færa sig norður í Fögruvík

þar sem félagið hefur verið með aðstöðu áður.
Íbúðir félagsins eru í leigu árið um kring og einnig

hefur gengið vel með leigu sumarbústaða.
Fjölskyldudagur félagsins, þar sem fjölskyldur félags-

manna grilla saman, var á Fáskrúðsfirði og tókst mjög
vel.

Félagið mun halda áfram að veita nemendum, sem
skara fram úr í framhaldskólum á svæðinu, viðurkenn-
ingu.

Stjórn félagsins hefur verið að fylgjast með ráðningu
starfsmanna við álverið í því augnamiði að ná stjórnend-
um inn félagið. Þetta hefur engan árangur borið. Svo er
að sjá að skipta eigi starfsmönnum í tvo hópa. Annars
vegar þá sem vinna við framleiðslu og viðhald þar sem
engir verkstjórar verða heldur leiðtogar eða hópstjórar
og hins vegar þá sem eru tæknimenntaðir eða fræðingar
á einhverju sviði.

Páll Elísson hefur látið af stjórnarsetu eftir 13 ára starf
fyrir félagið. Á aðalfundi félagsins voru þeir Grétar Arn-
þórsson og Skúli Björnsson kosnir inn í stjórn félagsins.

Stjórn félagsins skipa.
Benedikt Jóhannsson, formaður.
Heimir Ásgeirsson, varaformaður.
Sigurbjörg Hjaltadóttir, gjaldkeri.
Skúli Björnsson, ritari
Grétar Arnþórsson, meðstjórnandi.

Verkstjórafélag Suðurlands
Verkstjórafélag Suðurland, félag stjórnenda á Suður-
landi hélt aðalfund sinn 11 apríl 2006 á Selfossi í hús-
næði, sem það hefur þar á leigu. Fundarsókn var svipuð
og venjulega.

Þema fundarins var fræðslumál og mætti Ásmundur
Sverrir Pálsson, framkvæmdastjóri Fræðslunets Suður-
lands og kynnti það sem fræðslunetið hefur upp á að
bjóða.

Verkstjórafélag Austurlands

Verkstjórafélag Suðurlands

Kristín Sigurðardóttir, framkvæmdastjóri VSSÍ
mætti á fundin og skýrði það sem Verkstjórnarfræðslan
er að gera og möguleikana hjá Fjölbrautarskólanum í
Breiðholti.

Fundurinn samþykkti að veita Fræðsluneti Suður-
lands styrk að upphæð kr. 100.000,- til kaupa á fartölv-
ur í því augnamiði að haldin yrðu tölvunámskeið, sem
víðast á félagssvæðinu.

Félagið hefur ákveðið að kaupa flíspeysur með lógói
félagsins og selja félagsmögnum þær á 1.500,- krónur.
Verð á svona peysu í verslun er kr. 12.000,-. Markmiðið
með peysukaupunum er að gera félagið sýnilegra en það
er í dag.

Á aðalfundinum urðu miklar umræður um orlofs-
heimili félagsins og hugsanlega aðrar leiðir í orlofsmál-
um. Stéttarfélög hafa bryddað upp á ýmsum nýjungum í
orlofsmálum svo sem að greiða gistingu á hótelum,
greiða ferðastyrki og leigja húsbíla.

Heimasíða félagsins þyrfti að vera virkari en það gæti
hún orðið með því að félagar sendi inn pistla eða ábend-
ingar um það sem betur má fara. Alltaf eru að koma upp
atvik, sem læra má af og heimasíðan er góður vettvang-
ur til að miðla reynslu til annarra.

Starfsmaður er til staðar frá kl 8 til 12 alla virka daga
á skrifstofu félagsins og er skrifstofan til húsa með öðr-
um verkalýðsfélögum á svæðinu.

Stjórn félagsins skipa.
Jón Ó Vilhjálmsson, formaður.
Torfi Áskelson, varaformaður.
Sveinn Þórðarson, gjaldkeri.
Birkir Pétursson, ritari.

Verkstjórafélag Vestmannaeyja
Aðalfundur félagsins var haldinn þann 5. febrúar 2006.
Bókaðir stjórnarfundir voru 7 á síðastliðnu ári auk
óformlegra funda.

Félagar voru um síðustu áramót 108 talsins og þar af
voru 90 gjaldskyldir. Árið áður voru félagar 112 og hef-
ur okkur því fækkað um 4. Innheimta félagsgjalda var
góð og einnig gjalda í orlofsjóð.

Orlofshúsið Hvíld var leigt út í 143 daga á árinu, sem
er nákvæmlega sami dagafjöldi og árið áður. Búið að
klæða hluta af húsinu að utan og verður það verk klárað
í sumar.

Félagsgjald er kr. 18.000,- á ári. Vikuleiga í orlofshús-
ið er kr. 14.000.- yfir sumartímann.

Guðmundur Ásbjörnsson lét af störfum gjaldkera en
hann er búinn að vera gjaldkeri félagsins í 32 ár og er
það lengsti tími, sem nokkur hefur setið í stjórn félags-
ins.

Verkstjórafélag Vestmannaeyja varð 60 ára 24. apríl
2006 og af því tilefni ákvað stjórn félagsins að afhenda
Héraðsskjalasafni Vestmannaeyja fyrstu fundargerðar-
bók félagsins til varðveislu. Bókin inniheldur allar fund-
argerðir frá stofnun félagsins frá árinu 1946 til og með
1997.

Einnig afhenti stjórnin samantekt Guðmundar Ás-
björnssonar um Verkstjórafélag Vestmannaeyja.

Stjórn félagsins skipa.
Borgþór Eydal Pálsson, formaður.
Víkingur Smárason, varaformaður.
Gunnar Geir Gústafsson, gjaldkeri.
Einar Bjarnason, ritari.
Alexander Matthíasson, meðstjórnandi.

Verkstjórafélag Suðurnesja
Í Verkstjórafélagi Suðurnesja voru um síðustu áramót
167 félagar, þar af 19 konur. Gjaldskyldir voru 132 en
eldri félagar voru 35 að tölu.

Verkstjórafélag Suðurnesja sá um að halda landsþing
Verkstjórasambands Íslands dagana 27. til 29. maí

Verkstjórafélag Vestmannaeyja

2005. Þingið var haldið í Stapa í Njarðvík og tókst í alla
staði vel. Frábært veður var alla dagana, sem þingið stóð
yfir. Matur í Stapa var til fyrirmyndar og allt skipulag
gekk eftir áætlun. Alls mættu á staðinn 109 manns með
mökum og gestum.

Þinghald var með hefðbundnum hætti, hófst um há-
degi á föstudegi og lauk á sunnudegi um hádegi.

Mökum þingfulltrúa var boðið í heimsókn í Kaffitár í
Njarðvík, Jöklaljós í Sandgerði og upp á léttar veitingar
í Vitanum í Sandgerði. Síðari hluta laugardagsins var
þingfulltrúum og mökum ásamt öðrum gestum boðið í
rútuferð um Reykjanes. Ekinn var Reykjaneshringurinn
um Hafnir og endað í Svartsengi í boði Hitaveitu Suður-
nesja. Stoppað var við flekaskil Evrópu og Ameríku. Þeir
sem yfir þau fóru var veitt viðurkenningarskjal.

Nýting orlofshúsa félagsins var með ágætum á liðnu
sumri. Orlofseignir eru í góðu lagi og leigugjöld hagstæð.

Atvinnustaðan á Suðurnesjum er mjög góð sem
marka má mikinn fjölda íbúðarbygginga en 820 íbúðir
eru í byggingu í Reykjanesbæ og miklar framkvæmdir í
Grindavík, Vogum, Sandgerði og Garði.

Samtals eru hátt á annað þúsund íbúðir í byggingu á

félagssvæðinu. Miklar framkvæmdir eru einnig við
stækkun Flugstöðvar Leifs Eiríkssonar og eru þær
framkvæmdir í umsjá Ístaks hf.

Sem alþjóð veit þá hefur Varnarliðið tilkynnt um brott-
för sína eigi síðar en 1. október 2006 og hefur öllum ís-
lenskum starfsmönnum verið sagt upp störfum. Um 600
manns missa þarna vinnu sína á einu bretti og af þeim
eru 23 í Vf. Suðurnesja og einn úr Vf. Hafnarfjarðar eða
24 verkstjórar í allt. Atvinnumiðlun hefur verið komið á
fót fyrir starfsmenn Varnarliðsins að tilhlutan allra stétt-
arfélaga á svæðinu. Þó nokkuð margir eru horfnir til ann-
arra starfa að tilstuðlan þessarar miðlunar.

Þrátt fyrir að varnarliðið hverfi á braut þá er at-
vinnuástand á svæðinu nokkuð stöðugt hvað svo sem
síðar verður.

Stjórn félagsins skipa.
Úlfar Hermannsson, formaður.
Valur Ármann Gunnarsson, varaformaður.
Ingvar Jón Óskarsson, gjaldkeri.
Halldór Guðmundsson, varagjaldkeri.
Birna Sigbjörnsdóttir, ritari.
Gissur Bjarnason, vararitari.

Greiðsluyfirlit VSSÍ
Í byrjun ársins 2006 var farið í það í fyrsta sinn í sögu VSSÍ að senda félögum greiðsluyfirlit yfir þær greiðslur,
sem Verkstjórasamband Íslands hefur móttekið.

Þetta er gert til að félagar eigi möguleika á því að fylgjast með því að greitt sé bæði rétt og reglulega af þeim.
Í febrúar síðastliðin var þetta sent út í fyrst sinn til félaga 10 verkstjórafélaga.
Vf. Reykjavíkur, Vf. Akureyrar og nágrennis og Vf. Austurlands sjá um sína menn.
Á þessum yfirlitum eiga félagsmenn að sjá hvað sé greitt af þeim í sjúkrasjóð í þeim tilfellum sem að einungis

er greitt til VSSÍ í sjúkrasjóð en í öðrum tilfellum kemur fram félagsgjald, sjúkrasjóðsgjald, orlofsheimilagjald
og endurmenntunargjald.

Nokkur dæmi eru um það að atvinnuveitendur greiði ekki gjöldin mánaðarlega og ef safnast upp nokkrir
ógreiddir mánuðir þá eru félagsmenn VSSÍ, lögum samkvæmt, ekki með réttindi gagnvart t.d. sjúkrasjóði,
menntunarsjóði og svo framvegis.

Það er von okkar á skrifstofu VSSÍ að þetta sé til hagræðingar fyrir félagsmenn og að þeir hafi samband við
skrifstofu VSSÍ ef eitthvað kemur fram sem athugunarvert er.

Jóhanna Margrét Guðjónsdóttir, VSSÍ

Í Morgunblaðið 25. ágúst 2006
birtist grein eftir Kristínu Sig-
urðardóttir, framkvæmdastjóra
Verkstjórasambands Íslands,
sem ritstjóra finnst full ástæða
til að Verkstjórinn geymi um
ókomin ár.

Það er nú einu sinni þannig að
dagblöð koma inn um bréfalúg-
una að morgni og ljúka tilvist
sinni í ruslakörfunni að kvöldi.
Auk þessa annmarka þá er ekki
sjálfgefið að Mogginn berist öllum

verkstjórum landsins en það gerir Verkstjórinn árlega.
Í undanförnum árgöngum Verkstjórans hefur verið

hamrað á því málefni, sem greinarhöfundur tekur hér til
umfjöllunar. Vegna margra sorglegra dæma um að eftir-

lifandi maki hafi staðið uppi slippur og snauður þá
dauðsfall ber að höndum eru verkstjórar enn og aftur
hvattir til að kynna sér þessi mál ítarlega.

ÁBÁ.

MEÐ lögum nr. 129/1997 um skyldutryggingu lífeyris-
réttinda og starfsemi lífeyrissjóða voru samþykktar
nokkrar markverðar breytingar á lögum um lífeyris-
sjóði, m.a. er þar kveðið á um skylduaðild að lífeyrissjóð-
um og möguleika á skiptingu lífeyrisréttinda á milli
hjóna (sambýlisfólks). Þó að í þessari breytingu felist
mikil framför er ljóst að þessi lagabreyting var ekki
gallalaus frekar en önnur mannanna verk. Því hafa
verkstjórar og aðrir stjórnendur í Verkstjórasambandi
Íslands áhuga á því að fá nokkrar umbætur á lögunum.
Það er ekki hvað síst staða maka og ákvörðunartími til

Lífeyrisréttindi
skipting milli hjóna

Kristín
Sigurðardóttir

Sólstöður, ÁBÁ

skipta á lífeyrisréttinum á milli hjón og sambúðarfólks
sem þeir eru ósáttir við.

Réttur maka er sáralítill
Réttur maka til lífeyrisbóta hafði minnkað nokkuð fyrir
þennan tíma. Þróunin hefur verið frá því að hjón tryggi
sig sameiginlega og gagnkvæmt, til þess að leggja
áherslu á einstaklinginn. Með fyrrgreindu lögunum var
fest lágmark sem var það að maki sjóðfélaga með tilskil-
in réttindi fengi makalífeyri í 24 mánuði eftir fráfall
sjóðfélagans. Flestir sjóðir eru að greiða einhverjum
mánuðum meira en þetta lágmark. Þessi réttur getur
lengst ef makinn er öryrki eða ef börn undir 18 ára aldri
eru á heimilinu.

Einnig veita sumir sjóðanna viðbót eða smá lengingu
við mjög bágar aðstæður.

Eftir stendur að greiðslur til maka eru almennt mjög
takmarkaðar og standa í skamman tíma. Þessi stað-
reynd hefur komið mörgum illilega á óvart þegar málið
hefur verið kannað eða þegar á hefur reynt.

Mikilvægt að skipta lífeyri
Sá möguleiki að skipta lífeyri milli hjóna og sambúðar-
fólks er því mjög mikilvægur. Margir félagsmenn okkar
hafa lýst þeirri afstöðu sinni að lífeyrisrétturinn hljóti
að vera sameign hjóna. Þeir hafi oft unnið lengri launað-
an vinnudag en það hafi verið sameiginleg ákvörðun að
annað þeirra (oftast konan) vann stóran eða stærstan
hluta vinnudags síns, sem ekki var skemmri, í ólaunuðu
starfi á heimili þeirra.

Þeir segja að sú ráðstöfun hafi verið þeim báðum og
börnum þeirra til hagsbóta. Það hafi aldrei verið mein-
ingin að svipta makann öryggi í ellinni fari svo að þeir
sjálfir falli frá fyrr en vænst er. Þrátt fyrir fullan vilja til
að skipta lífeyrisréttindum sínum hafa menn verið að
falla á tæknilegum atriðum og þannig staðið frammi fyr-
ir því að ekkert getur orðið af skiptunum. Þetta hefur
valdið reiði og vonbrigðum hjá félagsmönnum okkar og
krefjast þeir lagfæringar á lögunum.

Forsendur til skiptingar
Rétt er að rifja aðeins upp eigin forsendur fyrir skipt-
ingu lífeyris. Hjón eða sambúðarfólk þurfa að gera með
sér formlegt samkomulag um skiptinguna. Skiptingin
skal alltaf vera gagnkvæm, jöfn og getur tekið til allt að
helmings lífeyrisréttinda. Hér skiptir ekki máli þó ann-
að eigi lítinn eða engan rétt. Krafist er sérstaks og ítar-
legs læknisvottorðs beggja aðila til staðfestingar á heil-
brigðisástandi.

Hægt er að skipta þegar áunnum réttindum og eða

framtíðarréttindum. Aðeins er hægt að skipta áunnum
réttindum sem orðið hafa til á þeim tíma sem hjóna-
band eða sambúð hefur varað. Samkomulag þetta um
áunnin réttindi þarf að gera í síðasta lagi sjö árum
áður en taka lífeyris getur hafist og því aðeins að eng-
ir sjúkdómar né heilsufarsástand dragi úr lífslíkum.
(Sjá nánar á heimasíðu Landssamtaka lífeyrissjóða:
http:// www.ll.is veljið síðan lífeyrisréttindi og smellið
svo á bækling.)

Fólk missir af möguleikanum
Þó að félagsmenn nefni ýmsar athugasemdir við lögin,
þá hrasa flestir um tímamörkin. Lífið líður hratt og
menn átta sig ekki alltaf á að allt í einu séu sjö ár eða
minna í mögulega töku lífeyris. Það er líka miðað við
þann aðilann sem á skemmri tíma í mögulega töku á líf-
eyri. Nú hafa ýmsir sjóðir verið að opna möguleika töku
lífeyris við 65 ára aldur og þar með hafa margir aðilar
skyndilega misst af þessu tækifæri. Án þess að átta sig
á þessari breytingu standa þeir frammi fyrir orðnum
hlut.

Áskorun til Alþingis og stjórnar
Fulltrúar þrettán verkstjórafélaga í landinu ræddu mál-
ið á landsfundi Verkstjórasambands Íslands (VSSÍ) í
byrjun sumars. Menn eru ósáttir við aldursmörkin og
sjá ekki ástæðu þess að áhætta lífsins verði á kostnað
maka þeirra. Landsfundur ályktaði á eftirfarandi hátt
um málið: „Landsfundur VSSÍ skorar á Alþingi og
stjórnir lífeyrissjóða að afnema tímamörk á rétti hjóna
til að skipta með sér lífeyrisrétti sínum.

Fundurinn sér enga ástæðu til að hafa takmörkun á
skiptingunni. Þannig að slík skipting geti farið fram,
jafnvel eftir að taka lífeyris er hafin.“

Fjöldi félagsmanna okkar segir að heilsufarið og
áhættan sem fylgdi því sé einkamál viðkomandi. Enda
kennir reynslan að það er ekki endilega sá sem er mest
lasburða sem lifir skemmst, þar kemur fleira til.

Engin ástæða er til að takmarka möguleika fólks til
skiptingar lífeyrisréttinda og binda við aldur. Líta má á
þessi réttindi sem sameign hjóna sem hvenær sem er
má formlega skipta á milli þeirra, óski þau þess. Skipt-
ing lífeyrisréttinda á að geta farið fram hvenær sem er,
líka eftir að útgreiðsla úr sjóðnum er hafin.

Enginn ástæða er til að takmarka möguleika fólks til
skiptingar lífeyrisréttinda og binda hann við aldur.

Kristín Sigurðardóttir,
framkvæmdastjóri VSSÍ

IÐAN - fræðslusetur ehf. 

Fjórar fræðslumiðstöðvar
sameinast

IÐAN — fræðslusetur ehf. varð til við samruna
fjögurra fræðslumiðstöðva í iðnaði og ferðaþjón-
ustu s.l. vor. Eigendur IÐUNNAR eru: Samtök iðnaðar-
ins, Samiðn, MATVÍS, Félag bókagerðarmanna og Sam-
tök ferðaþjónustunnar. Þessir aðilar hafa um árabil ver-
ið bakhjarlar fjögurra fræðslumiðstöðva í iðnaði:
Menntafélags byggingariðnaðarins, Fræðslumiðstöðvar
málmiðnaðarins, Prenttæknistofnunar og Fræðsluráðs
hótel- og matvælagreina.

Þessi samruni er talinn vera í takt við þróunina í at-
vinnulífinu. Hagsmunagæsla og þjónusta við fyrirtæki
er í minnkandi mæli tengd atvinnuvegum eða einstök-
um starfsgreinum en atvinnulífið leggur áherslu á
sambærileg skilyrði fyrir öll fyrirtæki. Meðal slíkra
skilyrða er gott aðgengi að vel menntuðu og færu
starfsfólki.

Hlutverk IÐUNNAR er því fyrst og fremst að bæta
hæfni fyrirtækja og starfsmanna í byggingar-,
málm-, og prentiðnaði og matvæla- og veitinga-
greinum.

Í samstarfssamningi stofnaðila er kveðið á um að
IÐAN skuli starfrækja sí- og endurmenntun og jafnvel
meistaranám. IÐAN mun taka þátt í rannsóknar- og
þróunarverkefnum um hæfni í iðnaði og iðnmenntun og
leiða samskipti við stjórnvöld í fræðslumálum viðkom-

andi greina. Stofnaðilar vilja sjá IÐUNA vinna eftirfar-
andi verkefni á næsta áratug:

• IÐAN býður fjölbreytt nám á framhalds- og há-
skólastigi.

• Greinir þarfir iðnaðarins fyrir þekkingu starfs-
manna. Fyrirtæki gera ráð fyrir IÐUNNI við upp-
byggingu eigin starfsmannastjórnunar.

• Annast þróunarstarf fyrir menntamálaráðuneytið í
iðn- og starfsmenntun.

• Annast ráðgjöf í fyrirtækjum, aðstoðar við að móta
menntastefnu og starfsþróun.

• Upplýsingatorg Iðunnar veitir upplýsingar um iðn-
nám, símenntun iðnaðarmanna og annað nám sem
varðar iðnaðinn. IÐAN tekur yfir upplýsingavefinn
www.idan.is um nám og störf sem Samtök iðnaðar-
ins komu á legg og hafa rekið undanfarin ár.

Hvaða breytingu vonast menn til að sjá við sam-
einingu fjögurra fræðslumiðstöðva í eina?

Með stofnun IÐUNNAR er komið tækifæri til að þjóna
hlutaðeigandi greinum með miklu markvissari hætti en
verið hefur. Fyrst má nefna að daglegur rekstur og skrif-
stofuhald er á einni hendi. Í öðru lagi geta menn nú sam-
einast um meiri straumlínulögun í úrvinnslu verkefna.
Verkefni, sem áður voru unnin með ýmsum hætti hjá ein-
staka fræðslumiðstöðvum, eru nú á einni hendi.

Hvaða verkefni er átt við?
Samskipti við menntamálaráðuneyti og iðn- og verk-

menntaskóla. Með stofnun IÐUNNAR er kominn öflug-
ur grunnur fyrir hvers konar kynningarstarf. Eins má
nefna að breiður starfsgrundvöllur IÐUNNAR gefur
færi á því að laða að fleiri starfsgreinar til samstarfs í
menntamálum.

Umsýsla námssamninga og sveinsprófa

Námssamningar
• Móttaka umsókna fyrir námssamninga
• Skráning gagna
• Staðfesting námssamninga
• Umsýsla námssamninga

Þegar nemi og meistari ákveða að gera samning um
starfsþjálfun nemans senda þeir umsókn um gerð náms-
samnings til umsýslusviðs IÐUNNAR. Námssamning-
urinn er gerður í fjórriti og sendur meistara til undirrit-
unar. Nemi og meistari undirrita samninginn og senda
til umsýslusviðs. Þegar samningurinn hefur verið stað-
festur hjá IÐUNNI - fræðslusetri eru eintök nema og
meistara send til þeirra, eitt eintak er sent í skólann og
IÐAN heldur einu eintaki.

Ef nemi getur ekki lokið námi sínu hjá meistaranum
verða þeir að rifta námssamningnum formlega og til-
greina ástæðu riftunar. Riftunarbeiðni þarf að vera í þrí-
riti, eintak nema, eintak meistara og eitt eintak fer til
IÐUNNAR ásamt eintökum nema og meistara af náms-
samningnum.

Sveinspróf
• Móttaka umsókna
• Skráning gagna
• Þjónusta við sveinsprófsnefndir

Sveinspróf eru haldin einu sinni til tvisvar á ári og
umsóknarfrestur er auglýstur í dagblöðum.

Það er háð fjölda umsækjenda hvort og hve oft sveins-
próf eru haldin.

Umsóknum um sveinspróf ber að skila til IÐUNNAR
- fræðsluseturs fyrir auglýstan umsóknarfrest ásamt
umbeðnum fylgigögnum.

Upplýsingar um sveinsprófin eru settar á heimasíðu
umsýslusviðs um leið og þær liggja fyrir.

Prenttæknisvið IÐUNNAR 
Á síðustu árum hefur stafræna byltingin í mynd-

vinnslu gerbreytt starfsháttum þeirra sem vinna við
prentiðnað og ljósmyndarar, hönnuðir og prentsmiðir
vinna nær eingöngu með stafræn gögn og tæki.
Þekktasta forrit myndvinnslunnar er Photoshop sem
sumir telja jafnmikilvæga uppfinningu og filmuna á
sinni tíð. Prenttæknisvið Iðunnar fræðsluseturs stóð
fyrir Íslandsheimsókn Ben Willmore, eins af þekktustu
photoshopgúrúum heims í byrjun október, þar sem fag-
mönnum í myndvinnslu, hönnuðum, prentsmiðum og
öðrum gafst kostur á að sitja tveggja daga námskeið
með manni sem einn af aðalverkfræðingum NASA sagði
að hefði flutt besta photoshop námskeið sem hann hefði
setið. Tugir þúsunda einstaklinga allt frá byrjendum til
starfandi fagmanna hafa setið námskeið hjá Willmore
og ber saman um að honum takist að svipta hulunni af
virkni þessa magnaða forrits.

Bygginga- og mannvirkjasvið IÐUNNAR 
Ein af nýjungum á Bygginga- og mannvirkjasviði er

nám fyrir ófaglært starfsfólk sem vinnur í byggingariðnaði.
Við mannvirkjagerð starfar fjöldi manna sem ekki hef-

Fundur á skrifstofu Verkstjórasambands Íslands.
Kristín Sigurðardóttir, framkvæmdastjóri VSSÍ.

Hildur Elín Vignir, forstöðumaður Iðan – fræðslusetur ehf.

ur iðnréttindi en sinnir ýmsum sérhæfðum störfum og
gert er ráð fyrir að þeim fjölgi mikið á næstu árum.
Vegna aukinna krafna atvinnulífsins er nú boðið upp á
nám sem byggir á starfsþjálfun og sérhæfingu á vinnu-
stað ásamt þátttöku í námskeiðum. Þannig geta þeir náð
betra valdi á starfi sínu og starfsumhverfi og styrkt stöðu
sína á vinnumarkaði til framtíðar. Námið eflir sam-
keppnishæfni og framleiðni fyrirtækja að sama skapi.

Matvæla- og veitingasvið IÐUNNAR
Eitt af þeim verkefnum sem unnið er að á Matvæla-

og veitingasviði IÐUNNAR þessa dagana nefnist „Sér-
stök matargerð“. Markmið verkefnisins er að hanna og
semja námsefni fyrir sérfæði sem ætlað verður til
kennslu í framhaldsskólum og á endurmenntunarnám-
skeiðum. Efnið mun jafnframt nýtast öllum þeim sem
matreiða sérfæði, bæði fagfólki og almenningi.

Málm- og véltæknisvið IÐUNNAR
Þekkingarframboð sviðsins byggist á „námskeiða-

flokkum“ frekar en einstökum námskeiðum. Hver flokk-
ur námskeiða hefur það markmið að ná yfir ákveðin
þekkingarsvið þannig að þeir iðnðaðarmenn sem til-
einka sér efni allra námskeiðanna teljast búa yfir þeirri
þekkingu sem nauðsynleg er til að kallast fullfær iðnað-
armaður á hinu tiltekna sviði. Þegar er búið að semja
slíka pakka í vökvatækni, loftræsitækni og málmsuðu.
Nú er unnið að því að útbúa námskeiðaflokk fyrir kæli-
tækni og verður fyrsti hluti hans á boðstólum í byrjun
næsta árs.

IÐAN er með aðsetur að Hallveigarstíg 1. Starfsmenn
hennar eru 14 talsins. Framkvæmdastjóri IÐUNNAR er
Hildur Elín Vignir.

Fljótin 25. maí 2006, ÁBÁ

Hver er tilgangur sjúkrasjóða verkalýðsfélaga?
Árið 1979 var bundið í lög að atvinnurekendur á al-

mennum vinnumarkaði væru skyldir til að greiða 1% af
útborguðum launum í sjúkrasjóð viðkomandi stéttarfélags
nema mælt væri fyrir um hærri greiðslur í kjarasamningi.

Tilgangur sjóðanna er að bæta einstaklingum innan
stéttarfélaga tekjutap vegna veikinda og slysa ásamt öðr-
um ótilgreindum áföllum, sem þeir kunna að verða fyrir.

Þessi lagasetning er hið besta mál þar sem á landinu
eru mörg smá fyrirtæki, sem hafa ekki bolmagn til
standa undir miklum veikindagreiðslum.

Hvað gerist svo í framhaldi þessara lagasetningar?
Ríki og Reykjavíkurborg gera samninga um að lengja

veikindaréttinn til muna en á móti komi að greiðslur til
sjúkrasjóða lækki úr 1% niður í 0,4%. Spurningin er
hvort hægt sé að semja sig frá lögum. Svo segja þeir hjá
ríki og Reykjavíkurborg en að því tilskyldu að réttindi
launþega aukist við breytinguna.

Hvað getur þessi aðgerð leitt af sér?
Ekki þarf að segja þeim, sem starfað hafa lengi að

stjórnun hverjar þær geta orðið.
Það eru nefnilega alltaf einhverjir, og þeim virðist

fara fjölgandi, sem taka „veikindarétt“ sinn í hverjum
mánuði burt séð frá því hvort þeir eru veikir eða ekki.

Með tímanum leiðir slíkt háttalag til aukins kostnað-
ar fyrirtækja nema að stjórnendur taki upp miklu harð-
ari stefnu í mannahaldi. Það er að segja að fólk, sem
verður uppvíst af að misnota veikindadaga, eigi yfir
höfði sér starfsmissi.

Hvernig má komast frá þessum samningum?
Ein lausnin er að einkavæða öll fyrirtæki og allan

rekstur hjá ríki og bæ. Var það ef til vill tilgangur samn-
ingsins?

Sá möguleiki er einnig fyrir hendi að opnaðar verði
allar flóðgáttir fyrir erlent vinnuafl. Útlendingar koma
fyrst og fremst til að vinna og eru ekki líklegir til að
sækja veikindarétt sinn fast. Hugsanlega geta samning-
ar þessir leitt af sér rasisma ef erlent vinnuafl verður
tekið fram yfir íslenskt. Við skulum þó vona að svo fari
ekki því að togstreita á milli þjóðerna á vinnustöðum er
það versta sem Íslendingar geta lent í.

Vonandi láta Samtök atvinnulífsins sér aldrei til hug-
ar koma að semja á þeim nótum sem ríki og Reykjavík-
urborg hefur gert. Geri þau það verður það banabiti lít-
illa og fámennra fyrirtækja því að þau hafa ekki efni á
þeim veikindagreiðslum, sem samningarnir kveða á um.

Skoðun undirritaðs er að affarasælast sé að samn-
ingsaðilar haldi sig við landslög og láti sjúkrasjóðina
standa vörð um það sem þeim var ætlað á sínum tíma.

Samræma þarf reglugerðir sjúkrasjóða þannig að
engu stéttarfélagi líðist að greiða lélegar bætur til fé-
lagsmanna sinna. Nokkuð hefur nefnilega borið á því að
sjúkrasjóðir, sem aðeins hafa bolmagn til greiðslu í
skamman tíma, beini félagsmönnum sínum á tíma-
bundna örorku. Örorkugreiðslur inna lífeyrissjóðir af
hendi og geta slíkar greiðslur skert lífeyri manna, sem
er hið versta mál. Þrengja ætti rétt manna til tímabund-
innar örorku fyrsta árið eftir að aðilar veða óvinnufærir
en skylda þess í stað sjúkrasjóði og atvinnurekendur til
að sjá þeim farborða.

Krafan er að greiðslur frá atvinnurekendum og
sjúkrasjóðum tryggi starfsmanni í það minnsta árslaun
í veikindum og slysatilfellum.

Íslendingar eru lítil þjóð, en þeir þurfa meira aðhald
og skýrari leikreglur.

Jón Ó. Vilhjálmsson

Sjúkrasjóðirnir

Verkstjórar án skaðabóta
eftir vinnuslys?

28 – VERKSTJÓRINN

Í Morgunblaðinu 17. okt. 2006 birtist grein um vinnu-
slys, afleiðingar þess og málalyktir í Hæstarétti. Grein-
in segir alla söguna um stöðu verkstjóra í þessum mál-
um og er þörf áminning til þeirra. Verkstjórinn birtir
hana hér að neðan með leyfi höfundar.

ÁBÁ.

Í HÆSTARÉTTI var á dögunum staðfestur dómur Hér-
aðsdóms Reykjavíkur, að ætluðum verkstjóra bæri ekki
bætur fyrir vinnuslys, sem hann varð fyrir vegna ógæti-
legrar notkunar réttindalauss manns á skotbómulyft-
ara. Sá sem fyrir slysinu varð, er alóvinnufær, með
þrefallt samfallshryggbrot og aðrar skemmdir á stoð-
kerfi líkamas.

Varð á milli tveggja stálbita, annars sem var verið að
færa og hins sem var á ,,gólfi“. Dóminn í héraði kvað upp
kona, sem að líkum hefur svo sem ekki mikið verið á
vinnustöðum hvar slík tæki eru notuð. Samt kaus dóm-
arinn að láta vera að kveða til aðila með reynslu af slík-
um tækjum og lét lögmannsstofan, sem tók að sér málið,
það gott heita, góð hagsmunagæsla það eða hitt þó
heldur.

Fyrir lá framburður eiganda fyrirtækisins um, að ætl-
aður verkstjóri hefði ekki verið verkstjóri í huga vinnu-
veitandans, samt dæmir dómari tjónþola verkstjóra og

skammar hann í dómsorði fyrir áhættuhegðan. Hæsti-
réttur, skipaður þremur dómurum, tveimur konum og
einum karli, staðfesti dóminn að bragði og kaus ekki að
heldur að kalla til sín vana stjórnendur slíkra tækja.
Fyrirtakan var stutt og snaggaraleg en lítið spurst fyrir
um, hvernig svona tæki vinna, né hvernig aðstæður eru
á vinnustað, með skotbómulyftara með bómuna í fram-
stöðu og framlengda nokkuð út. Dómendur virðast lítið
hafa skoðað rúmmálsfræðina um radíus, skriðþunga og
svoleiðis nokkuð, enda líklega ekki úr stærðfræðideild
MR. Hroki dómenda í svona málum tekur ekki nokkru
tali. Þeir álíta sig allt vita og kunna og ekki þurfa að
leita eftir upplýsingum, enda ,,bara“ venjulegur járniðn-
aðarmaður, sem í hlut á og ekkert á bak við svoleiðis
dóna og ekki við miklu fjölmiðlafári að búast þó þeir
þurfi að lúta í gras. Ef um hefði verið að ræða sjóslys eða
flugslys hefðu verið kallaðir til sérfróðir aðilar til ráð-
gjafar og upplýsinga um þau efni, sem dómarar geta,
eðli mála samkvæmt, ekki þekkt né kunnað. Trygginga-
félögin eiga miklu meira undir sér og frá þeim er að bú-
ast við allmörgum málum til meðferðar og skoðunar, því
er rétt að hlusta gerr eftir þeirra skýringum og láta þar
við sitja.

Tryggingafélögin virðast neita bótum í alflestum mál-
um, sem einhver glæta er um að þeim verði dæmt í hag.

Lestur blaðagreinar í Morgunblaðinu
þann 17 okt. s.l. „Verkstjórar án
skaðabóta við vinnuslys ?“ skrifuð af
Bjarna Kjartanssyni, og endurbirt er hér
í Verkstjóranum, vakti hjá mér margar
spurningar og nokkrar áhyggjur. Spurn-
ingar eins og þær við hvaða aðstæður
geta stjórnendur og starfsmenn verið
ótryggðir í starfi. Greinin fjallaði um
skaðabætur vegna vinnuslyss til handa „ætluðum verk-
stjóra“ þar sem hann tók til hendi við móttöku efnis þeg-
ar slysið verður. Skelfilegt er til þess að vita að með dómi
Hæstaréttar skuli þessi einstaklingur ekki fá neinar
bætur, en hann er algerlega óvinnufær eftir slysið.
Ástæðan er sögð sú að viðkomandi hafi verið stjórnandi
á staðnum og ætti því að þekkja hætturnar. Ekki kemur
fram í greininni hvernig stéttarfélagið kemur að málinu,
eða hver stuðningur þess er gagnvart manninum réttar-
fars eða fjárhagslega. Í gegnum árin hefur það verið
krafa sumra stéttafélaga að halda fast í þá félagsmenn
sem gerðir eru að verkstjórum. Nú er enn meiri hætta á
þessu en áður þar sem samið hefur verið um laun verk-

stjóra hjá a.m.k. tveim stéttafélögum iðnaðarmanna. Er
við því að búast að viðkomandi félög fræði sinn mann
um þær kröfur og skyldur sem gerðar eru til hans sem
verkstjóra? Ég held ekki. Barátta annarra stéttafélaga
snýst um sameiginlega hagsmuni fjöldans, hætt er við
að stjórnendur verði útundan þegar þeir daga uppi í
sínu gamla félagi. Námskeið sem haldin eru á vegum fé-
lags snúast eðlilega um fagleg efni sem efla menn í
starfi. Umræður á fundum og þar sem félagsmenn koma
saman eru um þau baráttumál sem koma félagsmönn-
um helst til góða. Sama er um okkur verkstjóra, allt
okkar starf er sniðið að okkar þörfum. Umræða okkar öll
og gerðir eru til þess að tryggja öryggi okkar og undir-
manna. Stjórn VSSÍ verður að kanna vendilega við
hvaða aðstæður menn geta verið svo berskjaldaðir og
ótryggðir sem virðist í þessu tilviki og koma þeirri vit-
neskju út til félagsmanna. Nú sem aldrei fyrr er þörf á
að verkstjórar og aðrir stjórnendur séu í verkstjórafé-
lagi. Aðeins stéttafélag stjórnenda, eins og verkstjórafé-
lögin eru, geta varið hagsmuni stjórnenda.

Kristján Örn Jónsson 
forseti Verkstjórasambands Íslands

Þetta er skiljanlegt, þegar á það er litið, að þarna eru
miklir fjármunir á ferðinni og því eftir nokkru að slægj-
ast.

Hvað ætli þurfi að vinna stóran hundraðshluta slíkra
mála til að það borgi sig að halda úti her lögmanna til að
klípa af þeim starfmönnum, sem verða fyrir örkumlum
við vinnu sína? Þetta er líka oftast einhverjir verka- eða
iðnaðarmenn, sem lítið eiga undir sér og geta svo sem
lítið barist, orðnir öreigar vegna tekjumissis og báginda.

Hæstiréttur er alveg dásamlegur.
Um svipað leyti og tengdasyni mínum var bent á, að

hann þyrfti að bíta á jaxlinn og una örkumlum sínum og
bara þakka fyrir að þurfa ekki að bera lögfræðikostnað
heilags tryggingafélags, sem einu sinni var Gagnkvæmt
og auglýsir sig þannig að þar fjalli allt um fólk, –
gleymdist bara að taka fram hvernig það fjallaði um
fólkið –, var kveðinn upp dómur um bátskrifli, sem varð
brennumatur vestur á fjörðum. Þar var fjallað um eign
og hugsanlega gripdeild brennukóngs, bónda vel við
aldur. Skipun dómsins var að héraðsdómari tæki efnis-
lega afstöðu til, hvort dæma ætti bóndann gripdeildar-

mann, eða eignaspilli. Sá frómi og dagfarsprúði bóndi,
sem virðist vera, – að mati hinna kuflklæddu –, hafði
tekið fúaskrifli, sem hafði verið öllum til ama og fyrir,
bæði í höfninni og svo á geymslusvæði hafnarinnar.

Skipunin er að bóndann skuli dæma fyrir annaðhvort
brotið. Bóndinn leyfði sér að handleggja eign og eign er
heilög. Dómurinn um tryggingarbætur járniðnaðar-
mannsins er hinsvegar á þá leið, að þar er bara um
heilsu, starfsgetu og framtíð hans að ræða og ekki um
eign, því beri ekki að bæta það að neinu leyti.

Niðurstaða Hæstaréttar er því sú, að verkstjórar, –
ætlaðir eða raunverulegir –, skulu bara halda sig fjarri
öllum hættum á vinnustað, þeir verða nefnilega að liggja
bótalausir hjá garði ef þeir slasast. Þá sem nenna að lesa
þetta bið ég afsökunar á því hve mjúkmáll ég er um
þetta mál. Kemur þar til ótti minn við að verða dæmdur
fyrir fjölmæli.

Skrifaður upp og steiktur á teini, eins og Megas kvað
hér í eina tíð.

Bjarni Kjartansson
Höfundur er tengdafaðir tjónþola

Hvenær er verkstjóri 
verkstjóri ?

Kristján Örn
Jónsson

Ein af þekktustu auglýsingum fyrir Ísland á erlendri
grund er sennilega Bláa-Lónið. Það er þekkt fyrir af
vera heilsulind fyrir Psoriasis og exem sjúklinga auk
þess að vera til almennra heilsubóta. En ætli það séu
margir sem annað hvort muna eða vita hvernig þetta
allt byrjaði.

Bláa-Lónið hefur ekki alltaf verið til, heldur var það
hálfgerð vandræða afurð eftir að Hitaveita Suðurnesja
hóf frameiðslu í Orkuveri 1 þar sem vel yfir 200 °C heit-
ur sjór hafði verið notaður til að hita upp ferskt vatn,
sem síðar var dælt inn á hitaveitukerfi. Fyrst fyrir
Grindavík en síðar fyrir öll Suðurnesin.

Til þess að kanna þessi mál brá greinaritari sér í
rannsóknarleiðangur og náði tali af Val Margeirssyni.
Valur er psoriasis sjúklingur og hefur verið það í ára-
tugi. Valur kvaðst hafa haft reynslu af að fara í sjóböð
niður við Miðjarðarhaf og það hafi oft hjálpað við að gera
kláðan minni ásamt því að nota ýmis smyrsl. Hann
sagðist svo hafa séð í blaðagrein haft eftir Albert Al-
bertssyni að hugsanlega væri heilnæmi í þessu heita
vatni. Albert var þá staðarverkfræðingur í Svartsengi en

er nú aðstoðarframkvæmda-
stjóri Hitaveitunnar. Valur
sagðist hafa farið og hitt
Ingólf forstjóra Hitaveitunnar
að máli og spurt hvort ekki
væri í lagi að hann baðaði sig
í pollinum, sem margir töldu
þá að væri eitt af stærstu um-
hverfisslysum á Suðurnesjum. Bláhvítur drullupollur út
í miðju Illahrauni. Hann sagði að Ingólfur hefði talið sig
alveg snar að ætla sér að fara að baða sig í vatni, sem
kæmi yfir 200 °C heitt út úr rörunum. Valur sagðist hafa
frétt að smiðirnir og fleiri sem voru að vinna þarna út
frá hefðu prófað að fara þarna í fótabað og töldu að þeim
lið betur á eftir. Hann kvaðst þá hafa ákveðið að fara og
prófa að baða sig í pollinum. Þegar þetta var um 1980
kvaðst hann þá hafa verið orðin svo slæmur af psoriasis
að læknir hans hefði talað um að leggja hann inn á
sjúkrahús. Kláðinn hefði verið svo mikill að hann hefði
sofið með hvíta hanska á höndunum en á morgnana
þegar hann vaknaði hefðu gómarnir verið komnir í

Bláa lónið

Í upphafi vegar áður
en lækningarmáttur

Bláa lónsins var
staðfestur. Valur

Margeirsson baðar sig
í pollinum árið 1980.

gegnum hanskana. Hann kvaðs í fyrstu hafa farið í lónið
þrisvar á dag en á þriðja degi hefði hann tekið eftir að
kláðinn í sárunum var horfin og eftir tíu daga hefði
hann verið farið að sjá heila húð inn á milli. Valur
sagðist hafa farið til læknis áður en hann byrjaði á böð-
unum og hefði sá fylgst með sér allan tímann á meðan á
þessum tilraunum stóð.

Eftir að sást hver árangur var af böðunum sagðist

Valur hafa haft samband við félag Psoriasis og exem
sjúklinga sagt þar frá þessu. Upp úr því hafi aðrir farir
að prófa þetta og um svipað leiti hafi verið farið að huga
að aðsöðu. Fyrsta húsnæðið hafi verið skúr, sem fenginn
var að láni frá Ístaki hf. en menn frá fyrirtækinu voru
þá að vinna á svæðinu. Síðan hafi hann fengið vinnu-
skúr, sem notaður hafði verið við Sjúkrahúsið í Keflavík
en með því skilyði að hann sæi um fluttninginn á eigin
kostnað.

Um 1985 eða 86 hafi svo gamla aðstaðan verið sett
upp eftir útboð og einkaaðili úr Grindavík séð um rekst-
urinn. Sagði Valur að lónið hafi alltaf verið í einka-
rekstri þar til heilsufélagið kom til og sæi það nú um
rekstur nýja lónsins.

Valur segist vera það góður núna að hann taki sér af
og til hlé frá böðunum en taki svo 4-6 vikna tarnir og
fari þá tvisvar í viku og haldi sér góðum þannig.

Heilsulind
Þegar farið er út af Grindavíkurveginum, þar sem ekið er
að Bláa Lóninu, kemur vegfarandinn fljótlega að skilti
sem á stendur Heilsulind og á ensku Clinic og ör sem vís-
ar til vinstri. Þar getur að líta nokkuð stóra byggingu og
er greinilegt að þar er rekin heilsustöð. Andyrið er mjög
snyrtilegt og þar inni taka á móti mér tvær konur og spyr

Valur Margeirsson á skrifstofu sinni í dag.

Laug Heilsulindarinnar.

önnur hvort hægt sé að aðstoða. Ég spyr hvort ég megi
taka mynd af lauginni. Þær segja mér að almennt séu
myndatökur bannaðar þarna. Ég sagði að mig vantaði að
fá mynd af lauginni en ekki fólkinu og að myndin yrði í
tengslum við grein fyrir blaðið „Verkstjórinn“ og fjalla
ætti um Bláa lónið. Leyfi fyrir myndatöku var þá veitt
umyrðalaust. Þarna í Heilslindina kemur nær eingöngu
fólk með psoriasis og exemsjúkdóma. Þar er einnig rekið
hótel fyrir þá sem eru lengra að komnir. Mikill fjöldi út-
lendinga sækir heilsulindina og eru þeir víða að svo sem
frá, Englandi, Danmörku, Þýskalandi og bandaríkjum
Norður Ameríku svo fátt eitt sé talið.

Þarna í Heilsulindinni starfa tveir læknar einn
hjúkrunarfræðingur og nokkrir sjúkraliðar.

Sjálft Bláa Lónið, það er að segja sá hluti þess, sem
ætlaður er almenningi er nokkru norðar í hrauninu og

er þar stór og mikil bygging upp á tvær hæðir. Þar er
auk baðaðstöðunnar rekið stórt veitingahús og verslun
sem selur heilsuvörur unnar úr kísil og leir úr affalls-
vatni orkuversins auk umfangsmikillar minjagripa-
verslunar. Á efri hæð hússins eru skrifstofur og aðstaða
fyrir starfsfólk. Nú er verið að byggja við aðstöðuna
þarna. Það er verið að stækka aðalbygginguna auk þess
er verið að byggja sér hús aðeins frá. Rannsóknarstofa
hefur verið reist í nágrenni við Heilsulindina.

Í hönnun allra bygginga þarna á svæðinu hefur verið
leitast við að allar byggingarnar falli sem mest inn í um-
hverfið og hefur það tekist með ágætum. Einnig hefur
verið leitast við að sem minnstur ágangur fólks verði út
í mosan og hraunið í umhverfi bygginganna. Mosinn er
þykkur og gljúpur og treðst auðveldlega niður en það
tekur niðurtroðinn mosa 300 ár að jafna sig aftur.

Orkuver Hitaveitu Suðurnesja.

Einhvern vegin grunar mig að í upphafi er Valur og
fleiri fóru að baða sig í Bláa-Lóninu (drullupollinum)
hafi hvorki honum né nokkrum öðrum dottið í hug því-
líkum bolta þeir hrundu af stað. Því eins og segir í upp-
hafi þessarar greinar er fátt meira í auglýsingum um Ís-
land, erlendis, en Bláa-Lónið og flestir útlendingar sem
maður talar við spyrja um það og finnst mikið til koma.

Úlfar Hermannsson.

Hitaveita Suðurnesja
Afleiðing af borunum Hitaveitu Suðurnesja í Svartsengi
leiddi til vatnsmyndunar á enginu, sem síðar fékk
nafnið Bláa lónið.

Mikið var rætt um um hugsanlegan lækningamátt
Bláa lónsins eftir að það myndaðist. Heimildir hér að
neðan eru úr greinasafni Hitaveitu Suðurnesja af vefn-
um www.hver.is en þær birtust í Víkurfréttum.

Góðum aldarfjóðungi eftir myndun lónsins greina
Víkurfréttir frá niðurstöðum rannsókna á lóninu, sem
blaðið birtir 19. okt. 2006..

Víkurfréttir 8. október 1981
„Bláa lónið“ svokallaða í Svartsengi hefur fengið orðróm
á sig fyrir að vera heilsulind fyrir psoriasis-sjúklinga. Að
sögn Alberts Albertssonar, verkfræðings Hitaveitunnar í
Svartsengi, hafa nokkrir einstaklingar með psoriasis
haft samband við sig og sagt að þeim liði mun betur eftir
að hafa baðað sig í ,,bláa lóninu“. ,,Ég veit til þess að
ýmsir aðilar hafa áhuga á að kanna sannleiksgildi þessa
orðróms,“ sagði Albert.

Víkurfréttir 5. nóvember 1981
„Það eru efni í vatninu, sem vinna bug á sjúkdómnum“,
segir Valur Margeirsson, psoriasissjúklingur sem hefur
baðað sig í „Bláa lóninu“ í Svartsengi og fengið mikla bót
á sjúkdómi sínum.

Víkurfréttir 4. febrúar 1982.
„Er sannfærður um lækningamátt lónsins“, segir Valur
Margeirsson

Eins og frá var greint í Víkurfréttum á sínum tíma
telja margir að psoriasissjúkllngar geti fengið bata með
því að baða sig í Bláa lóninu í Svartsengi.

Valur Margeirsson var sá fyrsti sem tók að stunda
lónið reglulega, en það var á haustmánuðum sl. árs. Í
stuttu spjalli sem blaðamaður átti við Val sagði hann
m.a., að hann hefði stundað lónið reglulega sl. haust og
þannig haldið sjúkdómnum í skefjum.

„Í lok nóvember þurfti ég að hætta komu minni í lón-

ið vegna anna, og bráðlega tók sjúkdómurinn sig upp
aftur. Þegar ég svo hóf að koma hingað aftur, minnkuðu
útbrotin stórlega. Ég hef talað við það fólk sem kemur
hingað reglulega, og allir eru á einu máli um það, að út-
brotin stórminnka eftir að hafa baðað sig hér í nokkur
skipti.“

Víkurfréttir 19. október 2006.
Nýjar niðurstöður rannsókna á virkum efnum í jarðsjó
Bláa lónsins sýna að þau draga úr öldrun húðarinnar og
styrka varnarlag hennar.

Bláa lónið hefur í samstarfi við þýskan húðlækni og
rannsóknarráðgjafa, prófessor Jean Krutman, unnið að
þessum rannsóknum og voru niðurstöðurnar kynntar í
morgun.

Jean Krutman er kunnur á alþjóða vísu fyrir rann-
sóknir sínar á öldrun húðarinnar og áhrifum umhverfis
á hana.

Helstu atriðin í niðurstöðunum eru þau að efni sem
eru einkennandi fyrir lónið vinna gegn öldrun húðarinn-
ar og styrkja ysta varnarlag hennar.

Um er að ræða Bláa lóns kísilinn og tvenns konar blá-
græna þörunga. Niðurstöðurnar gefa sterklega til kynna
að Bláa lóns kísillinn hafi styrkjandi áhrif á varnarlag
húðarinnar og stuðli að heilbrigði hennar. Einnig að þör-
ungarnir vinni gegn öldrun húðarinnar.

Svokallaðir BL þráðþörungur örva náttúrulega ný-
myndun kollagen-trefjanna í húð manna en það er mikil-
vægur eiginleiki til að draga úr öldrunareinkennum.

Niðurstöðurnar staðfesta sérstöðu lónsins sem
heilsulindar og eru taldar hafa mikla þýðingu fyrir
framleiðslu og þróun á vörum Bláa lónsins í framtíðinni.

Mannlíf hófst við Siglufjörð er Þormóður rammi nam
þar land og reisti bú sitt á Siglunesi, sem er útvörður
fjarðarins að austan. Siglunes var öldum saman miðstöð
byggðar í Siglufirði. Þar var þingstaður og aðalkirkja
hins forna Sigluneshrepps í 600 ár og nesið var ein
mikilvægasta verstöð landsins í árhundruð.

Þungamiðja hreppsins færðist inn í fjarðarbotn þegar
aðalkirkjan var flutt frá Siglunesi inn á Hvanneyri árið
1614. Verslunarstaður var löggiltur á Siglufirði árið
1818 og kaupstaðarréttindi fékk staðurinn með kon-
ungsbréfi árið 1918.

Miklar sveiflur hafa verið í atvinnurekstri á þessum
stað og sennilega meiri en í flestum öðrum sjávar-
byggðum. Á nítjándu öld var Siglufjörður miðstöð há-

JE Vélaverkstæði hf.
Siglufjarðar Seigur hf.

Siglufirði

Rauðka. Þarna var JE Vélaverkstæði hf. til húsa áður en
fyrirtækið byggði við Gránugötu 13.

karlaveiða og á þeirri
tuttugust var síldinni
breytt þar í gull.

Þegar mest var um-
leikis störfuðu þar á
milli 20 til 25 fyrirtæki
við síldarsöltun og síld-
arbræðslur voru á
þessum árum frá
þremur og upp í fimm
talsins.

Á þessum velmektarárum Siglufjarðar þá lagði stað-
urinn landsmönnum til 20% af árlegum útflutningi þjóð-
arinnar.

Þessi mikli uppgangur tók snöggan endi á sjöunda
áratugnum þá síldin hvarf af miðunum. Atvinnulíf stað-
arins hrundi og var ekki úr dróma dregið fyrr en laust
eftir 1970 með stofnun útgerðar Þormóði ramma hf.,
sem komið var á fót með tilstyrk íslenska ríkisins. Út-
gerð þessa fyrirtækis blómstraði og veitti íbúum bæjar-
ins mikla vinnu við sjósókn og vinnslu aflans í landi. Í
upphafi stóð þorskurinn undir rekstrinum en er undan
þeim veiðunum fjaraði með þverrandi þorskstofni um
1990 þá tóku rækjuveiðar og rækjuvinnsla við.

Það segir alla söguna um þróun atvinnumála á Siglu-
firði að um miðja tuttugustu öldina höfðu 3100 manns
þar skráða búsetu en um síðustu aldamót var íbúatalan
dottin niður í 1500 einstaklinga.

Ljóst má vera að slík blóðtaka er hverju bæjarfélagi
þungbær en á móti kemur að þeir sem héldu tryggð við
staðinn er sá kjarni, sem ekki slær undan þó að á móti
blási. Upp úr þessum jarðvegi er fyrirtækið JE. Véla-
verkstæði hf. sprottið.

Forsögu að stofnun þessa fyrirtækis má með góðum
vilja rekja aftur til ársins 1957 þá Jón Dýrfjörð, vélvirkji
hóf sjálfstæðan atvinnurekstur á Siglufirði í samstarfi
við Rögnvald Gottskálksson, pípulagningarmann. Sam-
starf þeirra stóð með hléum í rúm fjögur ár. Árið 1962
stofnuðu þeir Jón Dýrfjörð og Ragnar Sveinsson, vél-
stjóri fyrirtækið Jón og Ragnar Túngötu 30, Siglufirði.
Þegar Ragnar flutti búferlum frá Siglufirði árið 1965
seldi hann Erling Jónssyni, vélvirkjanema hlut sinn í
fyrirtækinu.

Samfara þessari sölu þá var nafni fyrirtækisins
breytt í Jón og Erling Vélaverkstæði. Fyrirtækið hefur
nú starfað óslitið í yfir 40 ár, sem verður að teljast afrek
nú til dags þegar fyrirtæki virðast oft stofnuð til þess
eins að lognast út af.

Húsakostur var ekki burðugur fyrstu árin. Til ráð-
stöfunar var 100 m2 gólfflötur neðri hæðar Túngötu 30.
Frá þessu höfuðbóli var þó rekin margs konar þjónusta

svo sem vélaviðgerðir,
pípulagnir og blikk-
smíði.

Til marks um
þrengslin á verkstæð-
inu má geta þess að
smíði á þakrennum,
sem framleiddar voru í
kílómetratali, varð að
framkvæma utan hefð-
bundins vinnutíma.
Húsnæðið rúmaði ein-
faldlega ekki nema þá
tvo, sem að verkinu
unnu.

Strax á áttunda ára-
tugnum var farið að
huga að nýju húsnæði
enda starfsmenn komn-
ir á annan tuginn. Fyr-
irtækið tók því Véla-
verkstæði Rauðku á
leigu árið 1975 og var
þar til húsa í þrjú ár.

Með vaxandi umsvif-
um var ljóst að leigu-
húsnæði var ekki sá
grunnur, sem eigendur
vildu byggja afkomu
sína á. Fjárfest var í efni
til byggingar á verk-

Lógó JE Vélaverkstæðis hf. á
húsvegg við inngöngudyr.

Guðni Sigtryggsson,
framkvæmdastjóri

JE Vélaverkstæðis hf. og
Siglufjarðar Seigs hf.

Pálína Pálsdóttir,
skrifstofustjóri og Svala

Lúðvíksdóttir, lagerstjóri á
góðri stund.

Guðbrandur Gústafsson, verkstjóri við smíði á
innréttingum í bát frá Siglufjarðar Seig hf.

stæðishúsi árið 1976 en þar sem lóðir lágu ekki á lausu
í plássinu þá liðu tvö ár þar til fyrsti hluti hússins var
reistur 1978. Staðsetning þess er að Gránugötu 13,
snertispöl frá hafnarmannvirkjum staðarins.

Með auknum mannafla, sem komst vel á þriðja tug-
inn þá best lét, varð að stækka húsið og var það lengt í
þrígang. Flatarmál þess í dag er 800 m2.

Starfssemin hefur í áranna rás teygt anga sína víða
um land enda ekki um auðugan garð að gresja fyrstu
árin í heimabyggð. Samstarfs var leitað við hliðstæð fyr-
irtæki í nágrannabyggðum um ýmis verkefni og gaf það
góða raun. Til marks um það má nefna að fyrirtækið var
með ellefu undirverktaka víða að af landinu í stóru
verki um borð í togaranum Sunnu, sem gerður var út frá
Siglufirði.

Verkefnin hafa alla tíð verið fjölþætt því að forráða-
menn fyrirtækisins lögðu sig í líma við að mæta þörfum
markaðarins eins og hann var á hverjum tíma.

Þjónusta við útgerðaraðila hefur þó verið sá máttar-
stólpi, sem fyrirtækið hefur lengst af byggt afkomu sína á.
Það hefur annast stórfelldar breytingar á skipum og má til
nefna togarann Skjöld en á hann var byggt veðurþilfar, ný
brú smíðuð og hún færð fram á skipið. Stórar vélarupp-
tektir voru snar þáttur starfseminnar og komu skip víða
að af landinu til að njóta þjónustunnar. Á meðan slippur
var rekinn á Siglufirði þá fylgdi honum mikil járniðnaðar-
vinna, sem fyrirtækið annaðist að mestum hluta.

Af landverkefnum má nefna frágang á djúpdælum og
öðrum búnaði fyrir Hitaveitu Siglufjarðar og með til-
komu hennar breytingar á miðstöðvarlögnum í flestum
húsum bæjarins. Fyrirtækið sá alfarið um uppsetningu
og frágang á vélbúnaðar í neðri Skeiðsfossvirkjun í
Fljótum. Einnig unnu menn frá fyrirtækinu, ásamt öðr-

um íslenskum verktökum, við frágang vélbúnaði
Blönduvirkjunar undir yfirumsjón erlendra sérfræðinga
og iðnaðarmanna.

Vetrartíminn reyndist oft þungur í skauti og var þá
gripið til þess ráðs að kaupa bátsskrokka úr plasti og
fullgera þá. Fyrsta skelin var skútulaga og keypt frá
Skotlandi. Í bátinn var sett vél og frá öðrum búnaði
hans gengið. Báturinn fékk nafnið Rósa og fór til
Tálknafjarðar. Tvær næstu skeljar voru keyptar frá
Blönduósi og var frá vélbúnaði og yfirbyggingu þeirra
gengið. Fyrri báturinn fékk nafnið Víkurberg og var
hann sýndur á sjávarútvegssýningunni 1987. Báturinn
fór ekki úr heimabyggð og var gerður út frá Siglufirði.
Þriðji báturinn, sem fyrirtækið gekk frá, hét Brynjar og
fór sá til Bíldudals.

Breytingar urðu á eignarhaldi félagsins þegar Erling
Jónsson kvaddi Siglufjörð og flutti til Hafnafjarðar. Suð-
ur kominn lét Erling ekki deigan síga og stofnaði fyrir-
tækið Tækni-Stál ehf. sem staðsett er í Garðabæ. Þar
starfa í dag átta til tíu manns við allt milli himins og
jarðar, sem að járniðnaði lýtur. Má þar til nefna vinnu
við álverið á Grundartanga, stúkuna í Laugardalnum og
margra kílómetra langar vatns og gufulagnir Hellisheið-
arvirkjunar.

Hlut Erlings keypti Jón Dýrfjörð. Árið eftir þau kaup
var Hlíð ehf. stofnað og er skráður stofndagur 1. nóvem-
ber 1998. Félagið hafði í raun það eina hlutverk að
kaupa og yfirtaka Vélaverkstæði Jóns og Erlings og
liðka til um frekari breytingar á eignarhaldi.

Fjórir neðanskráðir starfsmenn keyptu á þessum
tímapunkti hlutabréf í Hlíð ehf. Ámundi Gunnarsson,
Sigurður Steingrímsson, Guðjón Jóhannsson og Jóhann
F. Sigurðsson en aðeins sá fyrst taldi er hluthafi í dag.
Við þessa eignabreytingu fékk fyrirtækið nafnið JE
Vélaverkstæði hf. og heitir svo enn.

Ámundi Gunnarsson við frágang á spilbúnaði.

Kampakátur verkstjóri Sigurður Steingrímsson.

Árið 2001 seldi Jón Dýrfjörð eignahlut sinn í fyrir-
tækinu þeim Gunnari Júlíussyni, sem er stjórnarfor-
maður félagsins og Guðna Sigtryggssyni, framkvæmda-
stjóri þess. Aðrir hluthafar JE Vélaverkstæðis hf. eru
Sverrir Júlíusson, Ámundi Gunnarsson og Hjörtur Þor-
steinsson.

Áður en Jón Dýrfjörð sleppti endanlega taumhaldi af
fyrirtækinu, eftir langt og gifturíkt starf, var hafin inn-
flutningur á skeljum Gáskabáta frá Kanada í samvinnu
við Krók ehf. og Rafbæ hf.

Skeljar þessar voru steyptar í móti, sem hannað var
af Regin Grímssyni en var í eigu Chandler Marine and
Fuel Solution Inc í Kanada.

Sameiginlega gengu ofannefnd þrjú fyrirtækin frá yf-
irbyggingum á skeljarnar, öllum vélbúnaði og seldu bát-
ana svo fullbúna til veiða.

Fyrsta skelin kom til landsins árið 1999 og var bátn-

Siglufjarðar Seigur hf. Skipasmíðahús.

um fullbúnum gefið nafnið Sædís SI og var í fyrstu gerð-
ur út frá Siglufirði. Báturinn er nú skráður á Skaga-
strönd og heitir Sædís HU-17.

Næsti bátur fór á Hraun á Skaga og ber hann nafnið
Fannar SK-11 með heimahöfn á Sauðárkróki. Þriðji og
síðasti bátur þessarar gerðar fór á Borgarfjörð eystri og
fékk nafnið Sædís NS-154.

Eftir afgreiðslu þessara báta hófs samstarf fyrirtæk-
isins við Seiglu ehf. Reykjavík um frágang á bátum frá
því fyrirtæki. Þessir bátar eru Raggi Gísla SI-73, Jonni
SI-86, sem báðir eru gerðir út frá Siglufiðri og Petra SK-
18, sem á heimahöfn í Haganesvík.

Í beinu framhaldi þessa samstarfs var fyrirtækið
Siglufjarðar Seigur hf. stofnað 2005. Stjórnarformaður
félagsins er Hrönn Ásgeirsdóttir en með framkvæmda-
stjórn fer Guðni Sigtryggsson. Hlutafé skiptist til helm-
inga á milli JE Vélaverkstæði hf. og Seiglu ehf. en 4%
hlutafjár er í eigu Siglufjarðarbæjar.

Aðsetur félagsins er í 750 m2 húsnæði að Gránugötu
15 d. sem nánast er samliggjandi athafnaplássi JE Véla-
verkstæðis hf.

Siglufjarðar Seigur hf. hefur nú þegar hafið fram-
leiðslu á bátum, sem eru hannaðir hjá Seiglu hf. Reykja-
vík. Um er að ræða svokallaða samlokubáta, sem eru
byggðir upp á þann hátt að trefjaplast er lagt sitt hvoru
megin við 10 til 15 mm. kjarna í þar til gert mót. Vökvi
er dreginn í gegnum kjarna og trefjaplast með loftæm-
ingu. Við efnaskipti harðnar plast og kjarni og úr verður
bátur. Að sjálfsögðu er þessi framleiðsla öllu flóknari og
meira vandaverk en lýsingin hér að ofan gefur tilefni til
að álykta en hún gefur þó smá innsýn í framleiðsluna.

Að steypingu lokinni er gengið frá vél og öllum öðrum
búnaði, sem svona bátum tilheyrir.

Fyrsta bátinn afhenti fyrirtækið á liðnu ári og var það
Addi afi GK-62. Skrokkur bátsins var steyptur fyrir
sunnan hjá Seiglu ehf. en um annan frágang sá Siglu-
fjarðar Seigur hf. Gert er ráð fyrir að næsti bátur verður
afhentur á haustmánuðum 2006 og er hann alfarið

framleiddur á Siglufirði. Á stokkunum er nú bátur sem
búið er að steypa og fer hann í byrjun næsta árs fullbú-
inn til Noregs.

Ekki er annað að sjá en að JE Vélaverkstæði hf. og
Siglufjarðar Seigur hf. hafi alla burði til að vaxa og
dafna í framtíðinni. Fyrirtækin hafa yfir að ráða tólf til
fjórtán góðum og samstíga iðnaðarmönnum á sviði járn-
iðnaðar, plastiðnaðar og trésmíði.

Meðan svo er þá er ástæðulaust að kvíða framtíðinni.
Verkstjórinn óskar báðum þessum fyrirtækjum vel-

farnaðar í bráð og lengd.
ÁBÁ.

Hluti fatahengis í Mosfellsbæjarlaug.

Góða veislu gjöra skal.

Sverrir Júlíusson, grillmeistari.

Mikill auður er fólginn í reyndu starfsfólki ekki síður en
vel menntuðu. Fyrirtæki þurfa í auknum mæli að beina
sjónum sínum að því hvernig starfsfólkið nýtist og
hvernig hægt er að koma til móts við þarfir þess.

Ég hef unnið stjórnunarstörf undanfarin 25 ár og hef
líkt og flestir vinnuveitendur og millistjórnendur velt
þessum málum fyrir mér. Reynslan hefur kennt mér að
starfsmönnum líður best þegar þeim er sýnt traust og fá
að bera ábyrgð á því verkefni, sem þeir eru ráðnir til að
sinna. Þannig verður vinnuframlag starfsfólks eins gott og
það hefur tök á að vera, sama í hverju starf þess er fólgið.

Eftir að starfsmaður hefur sinnt sama starfi um
nokkurn tíma vill oft bera á leiða, eða að þekking starfs-
manns úreldist með tilkomu nýrrar tækni og tölvubún-
aðar. Í sumum tilfellum koma vélar í manna stað og í
öðrum tilfellum breytist starfið á þann hátt að nýrrar
þekkingar verður þörf til að sinna því. Oft hefur gefist
vel að senda eldri starfsmenn á námskeið til að tileinka
sér nýja tækni og hefur það í flestum tilfellum reynst
best ef starfsmenn eru tilbúnir til þess.

Starfsmenn sem þannig verða til í atvinnulífinu eru
oftast verðmætasta starfsfólk hvers fyrirtækis vegna
þeirrar reynslu sem það hefur aflað. Vegna reynslunnar
og þeirrar sögu sem þeir hafa að baki eru þessir starfs-
menn oft á tíðum þeir einstaklingar, sem mest geta gefið
af sér í starfi.

Hins vegar er hætta á því að þeir starfsmenn, sem eru
orðnir grónir á vinnustað finni ekki lengur áskorun eða
ögrandi verkefni við sitt hæfi. Breytingar koma reglu-
bundið en inn á milli koma rólegri tímar, sem valda því
að starfsmaður ókyrrist í starfi sínu. Þetta er vandamál
sem stjórnendur verða oft varir við en erfitt er að meta
hvernig bregðast skal við hverju sinni.

Í sumum tilfellum getur besta lausnin fyrir báða aðila
verið fólgin í því að skipta um vinnustað. Í öðrum til-
fellum finnst starfsmönnum of stutt til starfsloka til
slíkra aðgerða og enda þá í uppsögn þar sem þeir sinna
verkefnum sínum illa sökum leiða.

Vandi stjórnandans er því að gera starfsmanninn

ánægðan og endurvekja starfsgleði hans, því það hlýtur
að vera algert neyðarúrræði að þurfa að segja upp dygg-
um starfsmanni til margra ára. Ekki einasta er það sið-
ferðilega umdeilanleg ákvörðun, heldur kemur slíkt
háttarlag ímynd fyrirtækja mjög illa út á við. Það er því
að mínu mati lakasti kostur í þessari stöðu.

En hvað er til ráða? Ég tel að í allflestum tilfellum megi
finna lausnir á þessum vanda. Starfsmannaviðtöl eru þar
mikilvægur þáttur, þar sem stjórnanda gefst kostur á að
ræða opinskátt við starfsmenn sína um þarfir beggja aðila
og í flestum tilfellum er hægt að finna báðum sjónarmið-
um farveg. Ef starfsmannaviðtöl eru haldin reglulega hef
ég trú á að vandamálum af þessu tagi myndi fækka veru-
lega. Líðan starfsmanns á vinnustað ræðst frekar af þátt-
um eins og hvatningu, starfsanda og ögrandi verkefnum
heldur en launum. Því mætti ræða tilfærslu í starfi eða
auka á sveigjanleika með ýmsum hætti til að koma á móts
við þarfir starfsmanna. Einnig geta utanaðkomandi
þættir í einkalífi eða hjá fjölskyldu starfsmanns breytt að-
stæðum hans á þann veg að starfið reynist honum þung-
bærara en ella, líkt og reyndir stjórnendur hafa oft rekið
sig á. Því er mikilvægt að hafa frumkvæði að því að ræða
við starfsmanninn ef hann sýnir breytta hegðun og og láta
hann finna að fyrirtækinu standi ekki á sama um hann og
jafnvel veita aðstoð.

Það er því hverju fyrirtæki lífsnauðsyn að starfsandi sé
góður og starfsmönnum líði vel. Nú á dögum er almenn
krafa um að starfsumhverfið bjóði upp á samræmingu
vinnu og fjölskyldulífs, sem getur verið flókið, enda at-
vinnuþátttaka hvergi meiri á meðal foreldra en á Íslandi.
Á nýliðnum áratugum hefur hugsunarháttur breyst. Fólk
sem nú er að koma úr námi hefur tækifæri á alþjóðlegum
vinnumarkaði og ljóst er að þau fyrirtæki, sem ná til sín
hæfasta fólkinu gera það ekki endilega með launum
heldur góðum aðbúnaði og aðlaðandi vinnuumhverfi.

Þróuð fyrirtæki í leit að góðu og vel menntuðu fólki
þurfa því að hafa þetta í huga.

Vinnum að faglegri stjórnun.
Jón Ólafur Vilhjálmsson

VERKSTJÓRINN – 39

Fagleg stjórnun

Verkstjórinn 2006 copy  18.11.2006  11:07  Page 39



Stálskipasmíðar eru nú með öllu aflagðar á Íslandi.
Þökk sé ráðamönnum landsins, sem með stjórnvaldsað-
gerðum sáu um að ganga á milli bols og höfuðs á þessari
iðngrein. Vissulega lifum við nú breytta tíma en algjör
óþarfi var að láta öxina falla fyrr en dauðafölvinn færð-
ist yfir greinina.

Lítið er nú annað eftir en endurminningin ein um þá
þróttmiklu starfsemi, sem þessari iðngrein var samfara.
Minningar um það sem var má þó alltaf endurvekja og
ylja sér við á síðkvöldum.

Svo gengdarlaus sem innflutningur stálskipa var þeg-
ar aftaka innlendrar smíði fór fram þá gleður það óneit-
anlega að útlendingar sáu sér hag í að eignast skip, sem
íslenskar hendur framleiddu. Slippstöðin hf. á Akureyri
smíðaði til dæmis rannsóknarskipið Feng árið 1984 fyr-
ir Þróunarstofnun Sameinuðu þjóðanna og árin 1992 og
1993 afhenti stöðin tvö skip til Malawi. Skipin hétu
þeim undarlegu nöfnum Ndunduma og Kandvindwi og
voru um 100 brl. að stærð.

Þórunnarsamvinnustofnun Íslands hafði umsjón með
smíði þessara skipa en greiðandi var sameiginlegur
sjóður norðurlanda, NORDIKA

Skipin voru flutt til Malawi í átta hlutum hvert og sá

Eimskip hf. um fyrsta legg þessara flutninga frá Íslandi
til Amsterdam í Hollandi. Þaðan voru skipin flutt af
þýsku flutningafyrirtæki niður til Miðjarðarhafs og eft-
ir því endilöngu frá vestri til austurs, í gegnum Súes-
skurð, eftir Rauðahafi og niður með austurströnd Afríku
til Tansaníu.

Í Tansaníu var farminum komið á flutningavagna og
ekið með hann þvert yfir landið til Monkey Bay við
Malawivatn þar sem bátshlutarnir voru soðnir saman.

Á þessari leið varð að fjarlægja handrið af fjölda brúa
og klippa niður rafmagnslínur, sem ekki varð undir
komist. Fílahjarðir trylltust er bílalestin fóru um lendur
þeirra og réðust einstaka fílar nokkru sinnum til atlögu
við þessa óboðnu gesti.

Ásbjörn Dagbjörnsson var verkefnastjóri þessara
framkvæmda og hafði hann aðsetur í Lilongwe höfuð-
borg Malawi. Umsjón með samsetningu skipanna höfðu
þeir Hannes Bjarnason, sem sá um að sjóða skipshlut-
ana saman ásamt frágangi á spilbúnaði og Sævar Sæ-
mundsson en hann hafði með frágang rafmagns- og vél-
búnaðar að gera. Þeim til aðstoðar voru 60 til 70 inn-
fæddir menn og tók það um hálft ár, við afar erfiðar að-
stæður, að ganga frá hverju skipi fyrir sig.

Í skipunum var að finna allan nýjasta búnað til veiða
í botntroll, flottroll og til nótaveiða.

Það þótti nokkrum tíðindum sæta í Slippstöðinni hf.
er Sævar réðist til verka hjá NORDIKA þegar fyrra
skipið var í byggingu. Hann var í góðu og öruggu starfi
hjá stöðinni en þar var hann verkstjóri yfir um 30 raf-
virkjum og rafvirkjameistari fyrirtækisins.

Sævari er aftur á móti þannig farið að hann hefur
hlotið í vöggugjöf fleiri og athafnarsamari ævintýragen
en flestir dauðlegir menn. Það vafðist því ekki fyrir hon-
um að grípa tækifærið til Afríkufarar þegar það bauðst.

Snemma bar á þessum umframgenum Sævars og
krókurinn beygðist strax á unga aldri til könnunar á því
óþekkta.

Sá leikur var í heiðri hafður hjá pollunum í Hrísey,
þar sem Sævar ólst upp, að sprengja fram snjóhengjur,
sem norðan stórhríðar skildu eftir í sjávarbökkunum.

Þessi leikur kallaði á áræði nokkurt því fyrir gat kom-
ið að sprengjumenn fylgdu hengjunum niður í fjöru.
Þrátt fyrir að spennustigið væri nokkuð hátt við þennan
leik þá fannst Sævari og félaga hans einum ekki nóg
um. Þeim datt því það snjallræði í hug að standa í fjör-
unni undir hengjunni með bakið að klettavegg og láta
aðra um að sprengja snjóinn yfir sig. Hugmyndin var að
vísu sú að hengjan félli yfir þá en ekki beint á þá. Er að
stóru stundinni kom þá bilaði kjarkur félaga Sævars svo
að hann varð einn um þessa tilraun. Um leið og hengjan
féll þá reif hún með sér klakastykki úr klettaveggnum,
sem lenti á baki Sævars og hratt honum frá klettinum
og fram í fjöruna. Kýldist hann á grúfu niður í fjöru-
sandinn og snjódyngjan á hann ofan.

Þegar í þetta óefni var komið þá hafði einn leikfélag-
inn á orði að nú skyldu allir hlaupa heim því að Sævar
væri örugglega dauður. Einn úr hópnum hljóp þó að
næsta húsi og falaðist eftir skóflu. Sagði hann þá leikfé-
laga hafa misst skíði fram af sjávarbakkanum, sem
hann þyrfti að moka upp. Eitthvað þótti þeim er skófl-
una átti málið gruggugt og er hann gekk á stráksa kom
hið sanna í ljós. Sendi hann strákinn strax eftir frekari
hjálp en hljóp sjálfur ofan í fjöru og fór að moka í flóð-
inu. Menn dreif skjótt að og mokaði hver og einn, sem
mest hann mátti. Eftir drjúglanga stund og mikinn
mokstur sást í bak Sævars og var hann rifinn upp úr
snjófarginu blásvartur í framan og meðvitundarlítill.
Einn mokstursmanna hafði sýnt þá fyrirhyggju að grípa
með sér hvítt lak til að vefja um náinn. Er hann ætlaði
að sveipa stráksa lakinu þá komst hann til fullrar með-
vitundar og harðneitaði slíkri meðferð. Snerist þá í þeim
sem á lakinu hélt og lét hann þau orð falla að fyrst
strákskrattinn væri með þennan mótþróa þá væri best
að hann hundskaðist heim til sín gangandi. Varð það úr
að heim labbaði Sævari leiddur af föður sínum, sem
mættur var á slysstað. Engin eftirköst urðu af slysinu
önnur en þau að allur varð líkami kappans blár og bólg-
inn í einhverja daga.

Þó að margir áratugir séu nú liðnir frá þessum at-
burði og hálfur annar áratugur frá Afríkuför Sævars þá
hringdi ég minn gamla vinnufélaga og vin og falaðist eft-
ir viðtali. Taldi ég víst að ævintýri nokkur hefði hann
upplifað í Afríkuför sinni, sem mér og öðrum gæti orðið
til fróðleiks og skemmtunar.

Engin vandkvæði voru á smá spjalli frá Sævars hendi
og bauð hann mér heim til sín og konu sinnar Elínar
Bjargar Jóhannsdóttur að Fellahvarfi 23, Kópavogi.

Yfir kaffibolla í Fellahvarfi greindi Sævar mér frá
smíði og frágangi skipanna með skrýtnu nöfnunum og
hluta þess, sem á daga hans dreif við Malawivatn.

Þegar Sævar réðist til NORDIKA var fyrra skipið í
smíðum. Hafði hann eftirlit með smíði þess og fylgdi því
síðan til Malawi. Að lokinni samsetningu skipsins í
Malawi kom hann heim aftur og leit eftir smíði seinna
skipsins, sem hann fylgdi einnig eftir inn í myrkviði Afr-
íku.

Ferðalag Sævars til Afríku í hið fyrra sinni hófst með
flugi frá Íslandi til Amsterdam. Frá Hollandi var flogið
til Der es Salaam í Tansaníu og þaðan til Lilongwe höf-
uðborgar Malawi.

Frá höfuðborginni keyrði Sævar til Monkey Bey, sem
er við suðurenda Malawivatns og á 14. gráðu suðlægrar
breiddar. Þangað komst hann klakklaust eftir tíu tíma
akstur.

Malawivatn er ekki neinn smápollur en það liggur í
sigdalnum mikla í suðaustur Afríku á milli Malawi til
vesturs og Tansaníu og Mósambik til austurs. Vatnið er
um 500 km. langt og að meðaltali um 48 km. breitt. Flat-
armál þess er nálægt því að vera 29.785 ferkílómetrar
og yfirborðið 472 metrum fyrir ofan sjávarmál. Vatnið er
djúpt og að mestu skipgegnt. Mikið líf er í vatninu og
finnast þar um 500 fiskitegundir. Það er frægt fyrir
margar tegundir skrautfiska. Fiska sem líta má í fiski-
kerjum víða um heim. Til þessa hafa nytjafiskar lítið
verið nýttir vegna skorts á nýtísku skipum, veiðarfær-
um og þekkingu.

Dvalarstaður Sævars, þegar unnið var við fyrra
skipið, var kofi með stráþaki og moldargólfi. Þar inni var
lítið annað en hermannabeddi með strádýnu. Er Sævar
var að festa blund fyrstu nótt sína í þessu einbýli þá
upphófst skyndilega mikill kliður í kofanum. Kveikti
hann á vasaljósi til að athuga uppruna hljóðanna og sá
þá sér til skelfingar að kofagólfið morandi af kóngulóm,
kakkalökkum og öðrum framandi kvikindum. Ekki tók

betra við er að utan bárust ógurlegur drunur og hávaði.
Datt Sævar þá helst í hug að styrjöld væri skollin yfir.
Snaraðist hann í stígvél og óð margfætlur í ökkla út úr
kofanum til að líta vígvöllinn. Stríðstól sá hann engin en
himinhvolfið logaði allt af eldingum með tilheyrandi
þrumum.

Þegar Sævar hafði áttaði sig á að hávaðinn væri ekki
stríðstólum um að kenna þá skreið hann aftur upp í
beddann og hugði á smá svefn. Er blundur var að falla
á brá og sólin að gægjast upp fyrir trjátoppana þá upp-
hófust miklir skruðningar á kofaþakinu. Snaraðist
Sævar út í annað sinni og sá þá hóp æstra bavíana á
þakinu. Aparnir voru þarna í ætisleit en þeir stunda
þann leik að stela ávöxtum frá innfæddum, sem rækta
þá sér til matar. Morgun hvern er háð grimmileg orr-
usta um aldinin á milli ræktenda og apanna. Þessar
orrustur eru ekkert grín því að aparnir eru grimmir og
bíta illa en innfæddir lítt vopnum búnir. Byssueign er
engin og vopn því aðeins spjót og barefli af timbri gerð.
Lítið varð Sævari svefnsamt þessa fyrstu nótt sína í
Afríku vegna hávaða frá eldingunum, ótta við kvikind-
in, sem þöktu kofagólfið og bardaga innfæddra við
apana.

Sú skylda hvílir á hvíta manninum við svona verk-
efni að halda þjóna og var Sævar með tvo karlmenn og
eina konu í þessum störfum. Þar sem enga baðaðstöðu
var að fá aðra en Malawivatn þá var það meðal annars
hlutverk þjónanna að sjá til þess að krókódílarnir ætu
ekki höfðingjann á meðan hann skólpaði af sér skítn-
um. Þegar kvöldar og dimma tekur ganga flóðhestar
gjarnan á land en þeir geta verið mönnum skeinuhætt-
ir. Sá sem lendir í flóðhestaskolti þarf ekki um að binda
því að dýrin klippa menn léttilega í tvennt með kjaftin-
um.Til að halda þessum skepnum frá verustað Sævars

þá lokuðu þjónar hans stígnum upp
að kofanum með stórum trjábol.

Moskítóflugur eru aðgangsharðar
við vatnið og malaría landlæg. Berklar
grassera á svæðinu og nú herjar HIV-
veiran á innfædda með hörmulegum
afleiðingum.

Fátækt er mikil og má ekkert út af
bera svo hungrið sverfi ekki að enda
landið meðal þeirra fátækustu í heimi.
Allt er nýtt, sem einhverja næringu
gefur. Flestir eru með litla maísgarða
við hús sín, sem matbúinn er í pottum
er standa á hlóðum utan við kofana.
Segja má að Afríka standi öll í ljósum
logum þá eldamennska stendur yfir.
Reykur stígur upp frá eldstæðum og
loftið fyllist viðarlykt.

Þrátt fyrir mikla fátækt er stutt í
brosið hjá innfæddum og þeir virðast
hamingjusamir með tilveru sína.
Gestrisni þeirra er einstök og eigi þeir
eitt laufblað til að hella upp á tebolla
þá er það gestum falt.

Íslendingarnir höfðu afnot að frystikistu, sem setja
átti í skipið og þar geymdu þeir aðkeyptan mat. Raf-
magn fór alloft af kofanum og gat rafmagnsleysið varað
í tvo til þrjá daga. Þar sem hitastigið þarna er í kringum
40 gráður yfir daginn þá henti það ósjaldan að matur
skemmdist í kistunni.

Er matarþurrð var fyrirsjáanleg hjá Sævari þá greip
hann til þess ráðs að senda kokk sinn inn í frumskóginn
til að kaupa geit af innfæddum. Kokkurinn lagði í inn-
kauðaferðina að morgni og kom heim að kvöldi með eina
geit í bandi. Framan kofa höfðingjans endaði geitin líf-
daga sína og þar var að henni gert og hún matreidd.

Til gamans má geta þess að eiginkona á þessum slóð-
um leggur sig á tvær til þrjár geitur.

Í Monkey Bey hafi verið rekin skipasmíðastöð, sem
var þróunaraðstoð Þýskalands til Malawi. Sýnilegur ár-
angur af þessu framtaki var enginn. Búið var að stela
öllu steini léttara úr þeim byggingum, sem enn stóðu
uppi og eina lífsmarkið frá stöðinni var hljóðmerki
kvölds og morgna.

Að gefnu morgunhljóðmerki streymdu innfæddir
hundruðum saman út úr skóginum og hurfu inn í stöð-
ina og síðan til skógar að kvöldi að hljóðmerki gefnu.

Aldrei heyrðust hamarshögg frá stöðinni og enga
framleiðsluvöru sá Sævar þann tíma, sem hann dvaldi
við voginn.

Þar sem skipin með skrýtnu nöfnunum voru þróun-

arverkefni þá var mannfjöldi við samsetningu þeirra
all miklu meiri en þörf var á. Svo að menn hefðu eitt-
hvað fyrir stafni þá hugkvæmdist Hannesi og Sævari
að senda 10 manna hóp inn í frumskóginn og láta þá
fella þar tré, sem var á annan meter að þvermáli. Tréð
létu þeir innfædda saga niður í meter langa búta og
velta heim á kofalóðir. Þar voru trjábútarnir notaðir
sem borð undir ölglös höfðingjanna. Það tók þá inn-
fæddu rúma viku að saga tréð niður og koma bútunum
fyrir á kofalóðunum þar sem höfðingjarnir mörkuðu
þeim stað.

Sævar segir frumkvæði innfæddra vera lítið. Væri
maður sendur með einhvern hlut frá skut og fram í
stefni þá stóð hann þar daglangt með hlutinn í fanginu
væri ekki sérstaklega tekið fram að hann ætti að koma
til baka. Kunnátta innfæddra var og af skornum
skammti en tækjabúnaður skipanna nokkuð flókinn eða
samsvarandi því sem gerist hérlendis. Sævar varð því
sjálfur að sjá um uppsetningu á öllum tækjabúnaði og
tengingu þessa búnaðar en þá innfæddu notaði hann til
að ganga frá köplum.

Er að gangsetningu véla kom var sendur bíll til næstu
borgar eftir olíu. Þegar dæla átti olíunni um borð í skip-
ið kom aðeinis vatn út úr slöngustútnum. Þá gengið var
á ökumanninn um afdrif olíunnar kom í ljós að hann
hafði selt hana til hinna og þessara á leiðinni. Bílinn
fyllti hann síðan með vatni áður en leiðarenda var náð

og taldi sig geta sloppið með það. Ekki var um annað að
ræða fyrir Sævar en að fara með bílstjóranum aðra ferð
og vakta olíuna á leiðinni til baka. Ferðalagið tók hálfan
annan sólahring.

Þó að vel og dyggilega væri unnið við skipið þá gafst
öðru hvoru stund á milli stríða. Eitt sinn er Sævar tók
sér heilsubótargöngu rakst hann á vesældarlegt barn
í sandinum við vatnið. Þar hafði móðir þess lagt það
frá sér en stóð sjálf út í vatninu við fataþvott. Eitthvað
rann Sævari til rifja eymd barnsins og rétti því smá-
pening. Þegar móðir barnsins sá þetta þá öslaði hún í
land með miklum bægslagangi og köllum. Greip hún
barnið upp úr sandinum og setti í fang Sævars og
spurði hvort honum litist vel á það. Játti Sævar því og
kvað móðirin það gott mál því að nú ætti hann barnið.
Ekki leist Sævari alls kostar á hvernig mál skipuðust
og rétti konunni barnið aftur en hún kastaði því jafn-
harðan til baka. Barnakasti þessu á ströndinni lyktaði
með því að Sævar lagði á flótta því síst af öllu vildi
hann hafa barn í farteskinu við heimkomuna til Ís-
lands. Göngutúr Sævars lauk við kofadyr þar sem
hann stakk snarlega við fótum því að þar var barnið
ljóslifandi komið. Nú var gjafmildin heldur betur far-
in að snúast upp í andhverfu sína og málið að gerast
alvarlegt. Móðirin horfin og barn komið á heimilið.
Fangaráð Sævars var að fara með barnið til höfðingj-
ans í næsta þorpi og biðja hann að koma því til móður
sinnar aftur.

Á flugvellinum í Der es Salaam hugðist Sævar kaupa
sér búnað við sjónvarp sitt heima á Íslandi. Tækið blasti
við í hillu fyrir aftan dömu, sem innan búðarborðs stóð.
Daman sú var þó alls ekki til viðtals um að tæki þetta
væri til. Sævar leiddist þófið og snaraði sér inn fyrir
borðið til að koma dömunni í skilning um að víst væri
tækið til í búðinni.

Í þann mund sem hann teygði sig eftir tækinu var

gripið undir handakrika hans aftan frá. Voru þar
komnir tveir stæðilegir svertingjar á kakibuxum og með
alvæpni. Svo snögg var þessi handtaka og óvænt að
Sævari voru allar bjargir bannaðar. Var hann dreginn
aftur á bak þannig að hælar einir námu við gólf og hon-
um hentu inn í fangaklefa. Ekki vissi Sævar hverju
þetta sætti eða hvað hann hafði af sér brotið.

Úr prísundinni slapp hann ekki fyrr en flugvélin, sem
hann var bókaður með, var á bak og burtu,. Þar með riðl-
aðist öll ferðaáætlun Sævars og lenti hann í erfiðleikum
nokkrum vegna þessarar uppákomu.

Svo þröngur var fangaklefinn að ekki var viðlit að
setjast þar niður. Stóð Sævar því af sér fangavistina þó
að aðrir dauðlegir menn sitja gjarnan slíkar vistir af sér.
Til síns heima komst hann þó að lokum heill á húfi og
reynslunni ríkari.

Heim kominn hófst vinna við eftirlit með smíði á
seinna skipinu. Þar sem Sævari hafði runnið til rifja fá-
tækt Malawibúa þá gekkst hann fyrir fatasöfnun og
flutti hann fötin út með seinna skipinu. Hálffyllti hann
skipið af klæðnaði, sem Hjálpræðisherinn á Akureyri,
Rauðikrossinn, vinnufélagar og aðrir lögðu honum til.
Útbýtti Sævar fötunum í þorpinu við Monkey Bay við
mikinn fögnuð og þakklæti innfæddra.

Fyrir framtakið var hann krýndur höfðingi þorpsins
við sérstaka athöfn. Sat hann við elda í miðju þorpi á
meðan andalæknir þuldi yfir honum töfraþulur og kon-
ur sungu og dönsuðu honum til lofs og dýrðar.

Í lok samtals okkar Sævars trúir hann mér fyrir því
að oft leiti hugur hans til Monkey Bay. Upp til hópa hafi
fólkið verið vingjarnlegt og glaðsinna þrátt fyrir mikla
fátækt, sjúkdóma og stuttan lífaldur.

Í hnotskurn hafi fólkið í Monkey Bay verið lýsandi
dæmi þess að hamingjan felst ekki í veraldlegum auði.

ÁBÁ

Ásbjörn Dagbjartsson og Sævar Sæmundsson á góðri
stund á heimili Ásbjörns í Lilongwe.

Málari að störfum.

Í Verkstjóranum árin 2003 og 2004 er greint frá ferðum
Jóns Ólafs nokkurs Vilhjálmssonar og göngufélaga hans
um Hornstrandir.

Í blaðinu 2005 fréttist ekkert af Jóni né gönguhópi
hans. Það vakti að vísu ekki undrun mína. Menn hljóta
að lýjast á svona rölti og þarfnast hvíldar ár og ár.

Í Verkstjóranum árið 2006, sem er blaðið sem þú held-
ur á, er það að frétta af Jóni Ólafi, tófuspreng að enn og
aftur er hann farinn að rápa um vesturvegi með göngu-
félögum sínum.

Frá bæjardyrum þess, sem í rólegheitum heima sat
lítur ferðasagan svona út.

Fyrirtækinu Sjóferðir, sem rekið er af Hafsteini og
Kiddí, flutti hópinn frá Ísafirði til Hornvíkur og tók sigl-
ingin þrjá og hálfa klukkustund í töluverðum sjógangi.
Upphafleg áætlun var að sigla til Hlöðuvíkur en við það
var hætt þegar sjóveikin var farin að slá gráleitum fölva
á vanga sumra í hópnum.

Í björgunarskýlinu í Hornvík var stoppað í klukku-
stund. Tók hópurinn þar inn næringu í stað þess sem
glatast hafði á siglingunni og klæddist hlífðarfötum fyr-
ir gönguna til Hlöðuvíkur.

Leiðin á milli víkanna er nokkuð hrikaleg en hún
liggur um Atlaskarð og niður Stálkamb. Á kambinum er
handlagður vegur, sem byggður var til forna fyrir hross
og búfénað. Til Hlöðuvíkur var komið um kl 18.30.

Frá Hlöðuvík var gengið daginn eftir í Kjaransvík og

Óbyggðirnar kalla

Lagt í hann. Báturinn frá Sjóferðum, sem ferjaði hópinn
frá Ísafirði til Hornvíkur.

Vegurinn, sem búið var að leggja upp frá Hesteyri í átt að
Látrum í Aðalvík.

Hesteyrarþorpið séð frá verksmiðjunni á Stekkeyri.

Jón Ólafur og frú að koma niður í Aðalvík eftir göngu 
frá Fljótavík. Nokkuð herralegur að bera göngustafina

fyrir frúna.

Rekavík. Látur og Straumnesfjall í baksýn.
Á Straumnesfjalli má greina gamlar byggingar
ratsjárstöðvarinnar, sem þar var reist árið 1956.

Staldrað við á neðstu hæð húss, sem stóð í Rekavík en hún
gengur inn úr Hornvíkinni.

yfir Almenninga skarð og niður í Almenninga vestri. Úr
Almenningunum var stefnan tekin á Þorleifsskarð og
gengið yfir skarðið niður í Fljótavík og gist í botni víkur-
innar.

Á þriðja degi var gengið út Fljótavíkina vestanverða í
rigningu og kulda. Áð var við eyðibýlið Tungu og matast.
Þaðan var haldið upp í Tröllaskarð. Veður versnaði eftir
því sem ofar dró í skarðið og hiti
nálgaðist frostmark. Rigningin
breyttist í slyddu þegar háskarð-
ið var innan seilingar og vindur
fór vaxandi. Þreyta sótti á
göngumóðan hópinn og sumir
voru orðnir blautir og kaldir.

Björgunarsveitamaðurinn í
hópnum, Gunnar Einarsson, tók
þá ákvörðun að þarna skyldi
snúið við. Skynsamleg ákvörðun,
sem margur mætti taka sér til
eftirbreytni.

Of margir hafa goldið það með
lífi sínu láta kappið taka völdin
af forsjánni.

Haldið var aftur niður að
Tungu og tjalda þar eftir 8 tíma
göngutörn. Snemma morgun
næsta dags var önnur atlaga gerð
að Tröllaskarði en nú í sól og blíðu.

Gist var í Látrum í Aðalvík yfir nótt og þaðan haldið
til Hesteyrar.

Dvalið var daglangt á Hesteyri og rústir síldarbræðslu
Kveldúlfs hf. á Stekkeyri skoðaðar. Frá Hesteyri liggur
vegur hálfa leið til Aðalvíkur og var hann byggður upp
með handverkfærum og þarfasta þjóninum.

Fræðst var um horfna tíma af fólki, sem búið hafði á
Hesteyri og var þarna komið til að viðhalda húsum sín-
um. Daginn eftir var hópurinn ferjaður til Ísafjarðar.

Hesteyri fór í eyði 1952 ásamt annarri byggð í Aðalvík
ÁBÁ

Aðalvík að kvöldi. Kvöldsólin baðar Hvarfnúp.

Gamli læknabústaðurinn á Hesteyri. Húsið stóð autt og
opið í 50 ár. Gistirými er í húsinu og rekin þar

veitingasala á sumrum.
Göngumenn við rústir síldarverksmiðjunnar á Stekkeyri,
sem stendur innan við þorpið á Hesteyri. Norðmenn reistu
hvalstöð á Stekkeyri 1894, sem breytt var í síldabræðslu af

fyrirtækinu Kveldúlfur hf. Rekstri verksmiðjunnar lauk
1940 þegar síldin flutti sig austur fyrir land.

Á aðalfundi Verkstjórafélags Akureyrar og nágrennis
þann 7. apríl 2006 var lögð fram tillaga um að gefa
stjórn félagsins heimild til athugunar á sölu Vatnsenda
í Ólafsfirði. Tillagan var studd af meirihluta stjórnar en
fékk ekki brautargengi.

Undirritaður finnur sig knúinn til að bera hönd yfir
höfuð á óskabarni margra félagsmanna og nokkuð ör-
ugglega allra eldri félaga, sem unnu að því hörðum
höndum að koma þessu afkvæmi á legg.

Svo að yngri félagsmenn fái áttað sig á arfleifð feðr-
anna skal upphafið skoðað og hverju sumir eru nú til-
búnir að fórna.

Einn merkasti áfangi í launabaráttu verkstjóra og
annarra launamanna var staðfestur með orlofslögum,
sem tóku gildi árið 1943. Að fara í orlof eða taka sér frí
frá vinnu var nánast óþekkt fyrirbrigði á þessum árum.
Einstaka menn gátu vissulega leyft sér slíkan munað en
almennt var það ekki. Brauðstrit fyrri hluta seinustu
aldar meitlaði menn og það tók sinn tíma að meðtaka þá
staðreynd að lífið væri meira en vinna og aftur vinna.

Stjórnendur Verkstjórafélags Akureyrar og ná-
grennis voru þar engin undantekning. Rúmir tveir ára-
tugir liðu frá stofnum félagsins þar til menn áttuðu sig
á breyttum tímum en þá var líka brugðist við af
miklum stórhug.

Árið 1965 var hugað að jörðum í Fnjóskadal og í Mý-
vatnssveit með það í huga að reisa hvíldarheimili fyrir
verkstjóra á öðum hvorum staðnum. Ekki kom neitt
bitastætt út úr þessum athugunum.

Árið 1966 var skoðaður sá möguleiki á kaupa á lóð
undir sumarhús á Kanaríeyjum og var það mál á döfinni
allt fram til ársins 1971. Málið lognaðist út af vegna erf-
iðleika á að ná eignarhaldi á landi undir hús á þessum
suðlægu slóðum.

Í samningunum 26. júní 1966 var 0,25% orlofsgjald
innleitt og létti það mjög undir með allar ákvarðanir um
kaup orlofheimilis.

Verkstjórafélag Akureyrar og nágrennis gerði árið
1969 bindandi tilboð í jörð í Fnjóskadal en hreppsstjóri í
sveitarfélaginu kom í veg fyrir að af þeim kaupum yrði.

Orlofsheimili VAN 
að Vatnsenda, Ólafsfirði

Skoðaðir voru möguleikar á að reisa orlofsheimili í
Laxárdal, Bárðardal, Fljótum og á fleiri stöðum norðan-
lands án þess að af frekari framkvæmdum yrði.

Seinni hluta árs 1970 bauðst félaginu jörðin Vatns-
endi í Ólafsfirði og var frá kaupunum gengið 17 janúar
1971. Fjármunir í orlofssjóði hrukku hvergi nærri til
kaupanna og var því leitað eftir lántöku hjá Lífeyrissjóði
Verkstjóra.

Neikvætt svar frá sjóðnum herti aðeins í stjórnar-
mönnum félagsins og hvatti þá til frekari dáða. Til að
fjármagna kaupin gaf félagið út skuldabréf, sem ekki
var hægt að innleysa fyrr en að vissum árafjölda liðnum.
Mikill einhugur ríkti innan félagsins um þessa fjár-
mögnun og keyptu félagsmenn skuldabréfin grimmt. Því
miður urðu bréfin lítils virð, vegna óðaverðbólgu þessa
tíma, og er að innlausn þeirra kom voru þau tæpast
pappírsins virði.

Með nokkru sanni má því segja að þeir sem keyptu
skuldabréf hafi í raun lagt sparifé sitt í Vatnsenda því að
sárafáir hirtu um að innleysa bréfin vegna verðfelling-
aráhrifa verðbólgunnar.

Með Vatnsenda í Ólafsfirði eignaðist Verkstjórafélag
Akureyrar og nágrennis, fyrst allra verkstjórafélaga sitt
eigið orlofsheimili.

Félagsmenn hafa allt til þessa dags unnið ötullega að
uppbyggingu staðarins og fyrstu áratugina alfarið í
sjálfboðaliðsvinnu. Í upphafi var unnið að endurbótum á
gamla íbúðarhúsinu en árið 1980 var ráðist í að reisa
sumarhús á staðnum.

Um landfræðilega staðsetningu Vatnsenda og húsa-
kost þar má vissulega deila en þau eru ekki mörg stétt-
arfélögin á landi hér, sem eiga land frá fjallstoppum og
niður á mitt lálendi.

Þau eru heldur ekki mörg félögin sem eiga jörð þar
sem heitt vatn bullar upp úr iðrum jarðar, veiðirétt í
stóru stöðuvatni og silungsá, sem liðast um landareign-
ina.

Á aðalfundi félagsins komu ekki fram neinar vísbend-
ingar um hvort einhver er að ásælast staðinn, hvaða
verðhugmyndir eru uppi um eignina, né til hverra nota
stjórnin hugsar sér þá peninga, sem kynnu að fást fyrir
staðinn.

Liggi sú hugmynd að baki að kaupa nýtt orlofsheim-
ili á öðrum stað þá er hún ekki gjaldgeng. Vilji félags-
menn breyta til og dvelja á öðrum stöðum þá liggur bein-
ast við að nota Vatnsenda í skiptum fyrir þá staði hverju
sinni.

Liggi aftur á móti sú hugmynd að baki að nota sölu-
hagnað til niðurgreiðslu á orlofskostnaði félagsmanna í
framtíðinni þá er sá þankagangur hálfu verri. Það kall-
ast á máli undirritaðs að tjalda til einnar nætur. Hálfu

verri er þó sú staðreynd að í raun er verið að sólunda
fjármunum þeirra, sem lögðu sparifé sitt í Vatnsenda.

Fjársvelti er ekki sjáanlegt í reikningum félagsins og
því ber enga nauðsyn til að ganga á eignir þess.

Því skal ekki mótmælt að breyttir tímar kalla á
breytt vinnubrögð og önnur en áður hafa tíðkast en sala
Vatnsenda er ekki vænleg né skynsamleg tilraun á því
sviði.

Óbifanleg skoðun undirritaðs félaga í Verkstjórafélagi
Akureyrar og nágrennis er að stjórn félagsins eigi að hlú
að Vatnsenda og láta allar hugmyndir um sölu staðarins
lönd og leið. Ef stjórnin tendrar Vatnsendakyndilinn og
heldur honum hátt þá mun ekki standa á hinum al-
menna félagsmanni að fylgja kyndilberum.

Með von um að Vatnsendi verði um langan aldur at-
hvarf og hvíldarheimili félagsmanna og að yrkisefnin fé-
lagsstjórnar beinist til annarra átta.

Félagsmaður í VAN
Árni Björn Árnason

Veist flú, a› sem fullgildur starfandi félagi 
átt flú t.d. rétt á:

➞ Launavernd í allt a› 18 mánu›um í veikindum flín-

um, og styrk vegna veikinda maka e›a barna.

➞ Útfararstyrk sem grei›ist til maka e›a barna kr.

458.000, einnig eru bætur til barna.

➞ Styrkur vegna fæ›ingar barns kr. 80.000.-

➞ Vi› andlát skal vinnuveitandi flinn grei›a fjölskyldu

flinni flriggja mána›a me›allaun flín, samkvæmt

kjarasamningi.

➞ Sjúkrafljálfun greidd a› fullu á móti Trygginga-

stofnun eins oft og flú hefur flörf fyrir. Einnig er

greitt fyrir nálastungur, nudd og kírópraktor.

➞ Smá styrkur (15.000.- kr.) til kaupa á gleraugum,

heyrnatæki e›a vegna leyser augna›ger›a.

➞ Menntunarstyrkur 20-25 flús, e.t.v. auk framlags frá

félaginu flínu. Afslætti á sumum námskei›um.

➞ Lögfræ›ia›sto›, flér a› kostna›arlausu, flurfir flú a›

sækja rétt flinn vegna kjaratengdra mála e›a rá›gjöf

flurfir flú a› fá lausn persónulegra mála.

Verkstjórasamband Íslands, Hlíðasmára 8, 201 Kópavogi,
sími: 553 5040, fax: 568 2140, 

póstfang: vssi@vssi.is heimasíða: www.vssi.is

Skipasmíðar stóðu með miklum blóma á Akureyri upp
úr miðri síðust öld og á þeim vettvangi störfuðu mörg
öflug fyrirtæki.

Undanfarin misseri hefur undirritaður gert sér það
til dundurs að finna út hvaða skipasmiður eða skipa-
smíðastöð hefur smíðað hvert einstakt skip, fyrir hvern
og hvar þessi skip eru nú niðurkomin. Við þessa eftir-
grennslan hefur skotið upp margskonar frásögnum um
menn og málefni skipasmíðum tengdum.

Ein saga af fjölmörgum birtist hér að neðan kunni
einhver að hafa gaman af.

Kristján Nói Kristjánsson rak skipasmíðastöð á Odd-
eyrartanga, Akureyri. Ættaður var hann vestan úr
Dýrafirði og hafði er hér var komið sögu rekið fyrirtæki
sitt áratugum saman. Nói bátasmiður, sem svo var kall-
aður í daglegu tali, var mikilhæfur maður og afkasta-
mikill skipasmiður. Sjálfur taldi hann sig hafa smíðað
um 300 skip og báta og er engin ástæða til að draga þá
tölu í efa.

Nói var um margt sérstæður maður. Orðheppinn var
hann í betra lagi og lifa mörg tilsvör hans enn í dag þó

að hann sé nú löngu genginn. Viðmælanda sinn kallaði
hann sjaldnast annað en bróður eða systur og öðrum
þeim vinarorðum sem honum þótti við eiga.

Skammt frá Skipasmíðastöð Nóa ráku ungir menn
trésmíðaverkstæði, sem seinna fékk nafni Bátaverk-
skæði Gunnlaugs og Trausta. Eigendur þessa fyrirtækis
hétu Gunnlaugur Traustason og Trausti Adamsson.
Löngun til sjósóknar olli því að þessir ungu menn
ákváðu að smíða sér litla trillu.

Beinast lá við að leita fulltingis Nóa, sem hafði aðset-
ur snertispöl frá þeim, þar sem þeir vissu að til Nóa
gekk enginn bónleiðir til búðar.

Föluðust þeir því eftir teikningum hjá karli að fyrir-
hugaðri smíði. Nói velti vöngum yfir þessari beiðni,
benti á höfuð sér og sagði. „Þær eru geymdar þarna
bræður en spannta ætti ég að geta lánað ykkur“.

Í þessa veru hófst samvinna þeirra félaga við þennan
aldna skipasmið.

Spantarnir voru þegnir af Nóa og smíði á þriggja
tonna trillu hófst í nóvember 1960. Er kjölur var lagður
og stefni reist var Nói fenginn til að yfirlíta verkið.

Rosti

Gekk karl réttsælis og rangsælis í kringum smíðina,
velti vöngum og sagði: „Þetta er alltof lítill bátur í svona
stóru húsi. Við splæsum við kjölinn bræður“.

Lengingu var snarlega skotið inn í kjölinn því að ekki
gátu óreyndir menn haft uppi mótbárur við þaulreynd-
an skipasmið. Er smíðinni lauk stóðu þeir félagar upp
með níu tonn þilfarsbátur í stað þriggja tonna trillu.

Smíði bátsins tók nokkra mánuði og leit Nói eftir að
settum smíðareglum væri fylgt. Hann kallaði þá félaga
aldrei annað en fyglingana sín og var það mikið hrósyrði
úr hans munni því að fyglinga kvað hann vera ofurhuga,
sem sigu í björg til eggja.

Í jómfrúarferð bátsins 17. júní 1961 lét Nói í ljós
ánægju sína með handverkið og sagði. „Það heggur
nærri bróðir að ég hefði betur gert“.

Á smíðatíma bátsins kom Nói með þá hugmynd að
sækja timbur í bátinn úr strandgóssi, sem hann átti úti
í Þorgeirsfirði. Bátsflakið var af rússneskum netabáti er
Jupiter hét og strandað hafði vestan megin fjarðarins í
ágúst 1950.

Taldi Nói að furan úr rússanum væri miklu betra efni
í dekkbita en bitar úr eik.

Nói átti gamlan snurpubát með Rustonvél og kallaði
hann bátinn Rosta eftir vélinni. Báturinn var með gálga
og spilbúnaði, sem hægt var að nota til að lyfta allmikl-
um þunga.

Ekki leist fyglingunum hans Nóa hugmyndin fýsileg
því að þetta var um hávetur og allra veðra von. Drógu
þeir því lappir sem best þeir gátu og töldu að þarna réði
ævintýraþrá Nóa meiru um en ýtrasta fyrirhyggja. Hafa
ber þó huga að Nói var alinn upp við það að nýta hluti
sem tiltækir voru en ekki að hlaupa út í búð og kaupa
nýja.

Þrátt fyrir farartregðu þeirra félag þá var Nói gamli
aldeilis ekki í kút kveðinn.

Bað hann nú fyglingana sína um aðstoð við að bjarga
Kelvinvél úr öðru strandgóssi er hann átti í vesturfjör-
um Hríseyjar.

Um þennan greiða gátu fyglingarnir ekki neitað ráð-
gjafa sínum og hjálparhellu enda lífið ekki lagt að veði
rétt norðan Hríseyjarhafnar.

Rosta var því hrundið á flot og vélbúnaður yfirfarin.
Gamla Rustonvélin reyndist eitthvað treg í gang og
heyrðist hvorki frá henni hósti né stuna lengi vel. Eftir
tveggja daga baráttu fyglinganna við gangsetningu vél-
arinnar þá hrökk hún í gang. Svo illa vildi til er vélin tók
pústið að skrúfuás var innkúplaður og bakkaði báturinn
því á fullri ferð. Stýrisblaðkan slóst út í annað borðið og
klemmdist hönd Nóa á milli stýrissveifar og þilju í skut.
Flettist skinnið af handarbaki karls þannig að hann
varð hálf handlama af. Grisjupoka var í snarhasti vafið

um höndina og ekki kom til tals af Nóa hálfu að búa þar
betur um né að sleppa ferðinni.

„Þið skiljið nú gamla manninn ekki eftir í fjörunni“,
sagði hann við fyglingana.

Snemma morguns sigldi Rosti út Eyjafjörðinn til að
bjarga Kelvívélinni af hafsbotni. Skammt þurfti vand-
ræða að bíða. Út af Svalbarðseyri kúplaðist aflúttak vél-
arinnar inn á fullri ferð og spilið í gálganum lifnaði af
værum svefni. Snerist það á ofsahraða þannig að spilvír-
inn slóst til og frá um allan bát með miklum látum.
Mildi var að vírinn sneiddi fram hjá áhafnarmeðlimum
því að annars hefði illa farið.

Ekki þorðu skipverjar fyrir sitt litla líf að drepa á vél-
inni vegna fyrri reynslu af gangsetningu hennar. Nú
voru góð ráð dýr hvað til bragðs skyldi taka.

„Þið verðið að brjóta kúplinguna frá vélinni með
ömmu gömlu“, sagði Nói gamli er hann áttaði sig á
hvernig komið var en amma gamla var stór sleggja, sem
var með í för. Þessum fyrirmælum hlýddu fyglingarnir
möglunarlaust, gripu sleggjuna og brutu kúplinguna frá
vélinni án þess að á henni væri drepið.

Með kúplingunni fór sá möguleiki að nota vélaraflið
til væntanlegra hífinga en bót í máli var að handknýja
mátti spilið þannig að ferðinni var ekki stefnt í algjört
óefni. Einnig voru þrír eða fjórir púllarar um borð, sem
hægt var að bjargast við.

Er Rosti gamli sigldi með fjörum Hríseyjar ráku eyj-
arbúar upp stór augu. Hann var ekki mikið fyrir augað,
hann Rosti, en svona ljótan bát höfðu fæstir eyjarskeggj-
ar séð.

Á strandstað var festingum komið á vélina, sem stóð á
klossningum sínum skammt undan landi. Þegar vélin lyft-
ist frá botni fylgdu henni stefnisrör, skrúfuás og skrúfan.

Þyngslin á þessum vélbúnaði öllum var slík að Rosti
lá á nösunum með byrðina og skrúfa hans komin hátt úr
sjó. Útilokað var að hreifa bátinn við þessar aðstæður og
bátsverjar í raun hjálparvana. Eyjaskeggjar áttuðu sig
strax á í hvers konar ógöngur áhöfn Rosta var komin og
sendu bát þeim til aðstoðar. Rosti varð að una því hlut-
skipti að vera dreginn aftur á bak og ósjálfbjarga inn í
Hríseyjarhöfn.

Þar var honum lagt undir bryggjukrana því að nú
skyldi Kelvínvélin, sem hékk neðan í bátnum, hífð um
borð. Þegar hífið var komið í lunningarhæð og ekkert
annað eftir en að sveifla því inn fyrir borðstokkinn þá
brotnaði það skyndilega í tvennt.

Vélin hvarf í djúpið en skrúfubúnaður hékk í stroff-
unum.

Þá datt upp úr Nóa. „Good fine brother ég var orðinn
alveg skíthræddur“. Vissulega var hræðsla Nóa ekki
ástæðulaus því að botninn á Rosta hefði ekki þolað að fá

vélina á sig úr þessari hæð. Hann hefði mölbrotnað og
Rosti fylgt vélinni á botninn.

Er svona var komið var ákveðið að sigla Rosta til
heimahafnar, með skrúfu og stefnisbúnað úr strandgóss-
inu innanborðs, en bíða með að ná vélinni af botni hafn-
arinnar.

Nói átti lokaorðin. „Ég fæ vin minn Bjart, skipsstjór-
ann á póstbátnum Drangi, til að hífa vélina úr sjó og
koma með hana inn til Akureyrar.

Það voru þreyttir menn, sem yfirgáfu Hrísey eftir
miðnætti daginn þann og settu á suðlæga stefnu. Hafi
þeir gert sér vonir um að geta dormað á leið sinni inn
fjörðinn þá brást sú von skyndilega þegar út í miðjan ál-
inn kom.

Óðaleki kom að Rosta, sem hafi svignað og tognað í
átökunum við að ná vélinni af hafsbotni. Með stanslaus-
um austri tókst þó að halda Rosta á flotin alla leið inn
að togarabryggjunni á Akureyri.

Eftir þetta sólahrings streð var svo af Nóa gamla
dregið að fyglingarnir urðu að handlanga karl upp á
bryggju. Annar fyglingurinn lyfti honum upp með
bryggjuþilinu þar sem hinn, sem á bryggjunni stó, greip
um hendur hans og dröslaði á land upp.

„Nú köstum við okkur í tvo til þrjá tíma bræður“,
sagði Nói með fast land undir fótum. „Ég fæ mína menn
á verkstæðinu til að vakta bátinn og halda honum þurr-
um á meðan við hvílumst“, bætti hann við.

Að hvíldartíma loknum mætti áhöfn Rosta á bryggj-
unni til að hífa skrúfubúnaðinn í land og ganga frá bátn-
um. Þar var þá engan bát að sjá og töldu þeir félagar að
báturinn hefði verið færður eitthvað annað. Svo reynd-
ist þó ekki vera því þegar betur var að gáð sást hvar
Rosti gamli hafði lagst til hvílu á hafsbotni.

„Við reddum þessu með Fjósarauð“, sagði Nói en Fjós-
arauður var hertrukkur með gálga, sem til var á Akur-
eyri. Fjósarauður hífði síðan Rosta á land og átti hann
ekki afturkvæmt til Ránardætra á meðan hann var í
eigu Nóa.

Af Kelvínvélinni góðu er það að segja að hún kom í
fyllingu tímans til Akureyrar með Drangi. Vélin var rif-
in í sundur, slitfletir olíubornir og vélarhlutum pakkað
inn til geymslu. Stykkjunum var komið fyrir í húsi þar
sem Nói geymdi gjarnan guðaveigar sínar og kallaði
Whitehorse eftir samnefndri viskítegund.

Í Whitehorse endaði Kelvínvélin lífdaga sína og varð
ryðmyndun banamein hennar.

Fjárhagslegur ávinningur ferðarinnar varð því eng-
inn en þar er bættur skaðinn. Eftir standa nefnileg ljúf-
ar minningar fyglinganna um ógleymanlega ferð með
miklum öðlingsmanni. Þær munu ylja þeim um ókomin
ár.

Minningar sem hvorki mölur né ryð fær grandað.

ÁBÁ

Sigling inn Eyjafjörð. Borgarís 2005. ÁBÁ

Á Borgarfjarðarsvæðinu eiga verkstjórafélögin 
sjö orlofsheimili.

Húsafell. Tvö hús: V.f. Suðurnesja. V.f. Akraness.
Skorradalur. Tvö hús: V.f. Reykjavíkur.
Svartagil. Þrjú hús: V.f. Þór, 2 stk. Verkstjórafélag
Snæfellsness, 1 stk.

Önnur orlofsheimili.
Vesturhóp V.- Hún. Eitt hús: V.f. Norðurlands
vestra.
Ólafsfirði. Tvö hús: V.f. Akureyrar og nágrennis.
Akureyri. Ein íbúð: Langahlíð 2. V.f. Suðurlands.
Akureyri. Ein íbúð: Furulundur 13b V.f. Suðurnesja.
Egilsstöðum. Ein íbúð: Útgarði 7. V.f. Suðurnesja.

Biskupstungum. Eitt hús: V.f. Hafnarfjarðar.
Flúðum. Eitt hús: V.f. Hafnarfjarðar.
Flúðum. Eitt hús: V.f. Vestmannaeyja.
Laugarvatn. Eitt hús: V.f. Suðurlands.
Vaðnes í Grímsnesi. Tvö hús: V.f. Reykjavíkur.
Reykjavík. Ein íbúð: Ofanleiti 21. V.f. Akureyrar og
nágr.
Reykjavík. Tvær íbúðir: Sóltún 28. V.f. Austurlands.
Reykjavík. Ein íbúð: Ásholt 2. V.f. Snæfellsness.
Reykjavík. Ein íbúð: Ásholt 42. V.f. Snæfellsness.
Kópavogi. Ein íbúð: Gullsmári 5. V.f. Vestfjarða.
Tjaldvagnar. Tveir tjaldvagnar. V.f. Borgarness.
Fellihýsi. Eitt fellihýsi. V.f. Borgarness.
Fellihýsi. Eitt fellihýsi. V.f. Vestfjarða.

Staðsetning
orlofsheimilanna

Vatnsendi í Fjallabyggð. ÁFA

Verkstjórafélag Austurlands

Sigurður Þorgeirsson
Múlavegi 59, Seyðisfirði

Fæddur 20. desember 1944 – Dáinn 14. maí 2006

Verkstjórafélag Hafnarfjarðar

Andrés Gunnarsson
Erluhrauni 10, Hafnarfirði

Fæddur 23. sept. 1926 – Dáinn 25. maí 2006

Verkstjórafélag Suðurlands

Ágúst Guðbrandsson
Brekkubæ 14, Reykjavík

Fæddur 1. ágúst 1921 – Dáinn 13. nóvember 2005

Örn Friðgeirsson
Egilsbraut 9, Þorlákshöfn

Fæddur 24. apríl 1931 – Dáinn 30. ágúst 2006

Verkstjórafélag Suðurnesja
Aðalbjörn Jónsson

Vesturgötu 36, Reykjanesbæ
Fæddur 25. nóvember 2006 – Dáinn 9. janúar 2006

Verkstjórafélag Vestmannaeyja
Gústaf Sigurjónsson

Hólagötu 46, Vestmannaeyjum
Fæddur 15. ágúst 1926 – Dáinn 22. apríl 2006

Atli Elíasson
Suðurgerði 2, Vestmannaeyjum

Fæddur 15. desember 1939 – Dáinn 6. maí 2006

Verkstjórafélagið Þór
Ingimar Sigurðsson

Kópavogsbraut 1b, Kópavogi
Fæddur 3. ágúst 1924 – Dáinn 7. desember 2005

Hallgrímur Magnússon
Krókatún 8, Akranesi.

Fæddur 26. mars 1924 – Dáinn 3. nóvember 2006.

MINNING

Verkstjórafélag Reykjavíkur

Þorbjörn D. Þornbjörnsson
Hrafnistu Kleppsvegi, Reykjavík

Fæddur 2. ágúst 1922 – Dáinn 3. desember 2005

Benedikt Ívarsson
Lágholti 17, Mosfellsbæ

Fæddur 27. des. 1932 – Dáinn 15. janúar 2006

Jóhannes H. Jónsson
Hvassaleiti 56, Reykjavík

Fæddur 17. nóvember 1918 – Dáinn 21. apríl 2006

Sigurður K. Kristbjörnsson
Hofsvallagötu 16, Reykjavík

Fæddur 12. janúar 1942 – Dáinn 25. júní 2006

Ólafur H. Methúsalemsson
Mánatúni 2, Reykjavík

Fæddur 23. júlí 1926 – Dáinn 17. maí 2006

Bragi Salomonsson
Reynihvammi 35, Kópavogi

Fæddur 28. desember 1924 – Dáinn 11. ágúst 2006

Einar Jónsson
Sóleyjarrima 9, Reykjavík 

Fæddur 15. sept. 1935 – Dáinn 2. sept. 2006

Snorri Pétursson 
Álftamýri 48, Reykjavík

Fæddur 23. október 1924 – Dáinn 15. október 2006

Andrés Magnússon
Kleppsvegi 10, Reykjavík

Fæddur 22. júní 1924 – Dáinn 2. nóvember 2006.

Daníel Daníelsson
Þinghólsbraut 35, Kópavogi

Fæddur 18. mars 1924 – Dáinn 7. nóvember 2006.

Stefán Hannesson
Hagamel 24, Reykjavík.

Fæddur 22. apríl 1923 – Dáinn 7. nóvember 2006

Reinhard Olsen
Klapparstíg 5a, Reykjavík.

Fæddur 8. maí 1925 – Dáinn 11. nóvember 2006.

Verkstjórafélag Reykjavíkur
Skipholti 50 d. 105 Reykjavík.
Sími: 562-7070. Fax: 562-7050
Netfang: vfr@vfr.is Veffang: www.vfr.is
Formaður: Skúli Sigurðsson Fannafold 132 112 Reykjavík.
Sími: 587-6141. GSM: 898-4713. V.Sími: 550-9960.
Netfang: skuli@odr.is

Verkstjórafélagið Þór
Næfurási 15. 110 Reykjavík.
Pósthólf: 4233.
Sími: 551-0166 Netfang: vefthor@simnet.is 
Formaður: Stefán Friðþórsson Næfurási 15 110 Reykjavík.
Sími: 567-3467. GSM: 822-6131. V.Sími: 555-6130 
Netfang: stefan@malmey.is

Verkstjórafélag Akraness
Bakkatúni 14. 300 Akranesi.
Sími: 892-2863.
Formaður: Kristinn Þ. Jensson, Bakkatúni 14. 300 Akranesi.
Sími: 892-2863. V.Sími: 892-2863.

Verkstjórafélag Borgarness og nágrennis 
Tungulæk. 311 Borgarnesi.
Sími: 437-1743
Formaður: Einar Óskarsson, Tungulæk. 311 Borgarnesi.
Sími: 437-1743. GSM: 694-2691. V.Sími: 437-1000.
Netfang: einar@virnet.is

Verkstjórafélag Snæfellsness 
Silfurgötu 36. 340 Stykkishólmi.
Sími: 438-1328
Formaður: Þorbergur Bæringsson, Silfurgötu 36. 3
40 Stykkishólmi.
V.Sími: 894-1951. GSM: 894-1951.
Netfang: baeringsson@visir.is

Verkstjórafélag Vestfjarða 
Heiðarbraut 7. 410 Hnífsdal.
Sími: 893-3609
Formaður: Sveinn K. Guðjónsson, Heiðarbraut 7. 410 Hnífsdal.
Sími: 456-3831. GSM: 863-3871. V.Sími: 450-4616.
Netfang: skg@frosti.is

Verkstjórafélag Norðurlands vestra
Brennihlíð 9. 550 Sauðárkróki.
Sími: 453-5042
Formaður: Hörður Þórarinsson, Brennihlíð 9. 550 Sauðárkróki.
Sími: 453-5042. GSM: 848-4180. V.Sími: 453-5000.

Heimilisföng Verkstjóra-
félaganna og formanna þeirra

Verkstjórafélag Akureyrar og nágrennis
Skipagötu 14. 600 Akureyri.
Sími: 462-5446. Fax: 462-5403 Netfang: van@van.is
Íbúð félagsins Ofanleiti 21. Sími: 568-7039
Formaður: Eggert H. Jónsson, Skarðshlíð 31F 603 Akureyri.
Sími: 462-2498. GSM: 892-6600.
Netfang: eggert51@torg.is

Verkstjórafélag Austurlands 
Fagrahlíð 9, 735 Eskifirði.
Sími: 476-1463.
Íbúð félagsins Sóltúni 28. Sími: 562-0161.
Formaður: Benedikt Jóhannsson, Fögruhlíð 9, 735 Eskifirði.
Sími: 476-1463. GSM: 864-4963. V.Sími: 470-6000.
Netfang: benni@eskja.is

Verkstjórafélag Suðurlands 
Austurvegur 56. 800 Selfossi.
Sími: 480-5000. Netfang: vfs@suðurland.is 
Formaður: Jón Ólafur Vilhjálmsson, Miðengi 23. 800 Selfossi.
Sími: 482-1694. GSM. 660-2211. V.Sími: 520-2211.
Netfang: jonov@islandia.is

Verkstjórafélag Vestmannaeyja
Bröttugötu 8. 900 Vestmannaeyjum.
Sími: 481-1248
Formaður: Borgþór E. Pálsson, Bröttugötu 8.
900 Vestmannaeyjum.
Sími: 481-1248. GSM. 847-0868. V.Sími: 488-3556.
Netfang: borgth@mi.is

Verkstjórafélag Suðurnesja 
Hafnargötu 15. 230 Keflavík.
Sími: 421-2877. GSM. 897-9535. Fax. 421-1810
Netfang: vfs@islandia.is
Formaður: Úlfar Hermannsson, Ránarvöllum 4. 230 Keflavík.
Sími: 421-3965. GSM. 897-9535.
Netfang: ulfarh@internet.is

Verkstjórafélag Hafnarfjaðar 
Hellisgötu 16. 220 Hafarfirði
Sími 555-4237. Póthóf: 185.
Formaður: Steindór Gunnarsson. Spóaási 3. 221 Hafnarfirði.
Sími. 555-4837. GSM.898-9760. V.sími 540-7752.
Heima netfang: steindor@vortex.is 
Vinnu netfang: sg@marinus.is

Verkstjórasamband Íslands
Hlíðasmára 8. 201 Kópaavogi.
Sími: 553-5040 og 553-0220. Fax: 568-2140
Veffang: www.vssi.is Netfang: vssi@vssi.is
Íbúð Sjúkrasjóðs verkstjóra Lautasmára 5,
Kópavogi. Sími: 553-5093.
Framkvæmdastjóri: Kristín Sigurðardóttir.
Forseti: Kristján Örn Jónsson.

V.f. Reykjavíkur.
Tvö orlofshús í Skorradal.
Tvö hús á Vaðnesi í Grímsnesi.
Upplýsingar gefur Skrifstofa Vf. Reykjavíkur.
Sími: 562-7070.
vfr@vfr.is

V.f. Þór.
Tvö orlofshús í Svartagili, Borgarfirði.
Upplýsingar gefur Haukur Júlíusson.
Sími: 692-0168.
vefthor@simnet.is

V.f. Hafnarfjarðar.
Eitt orlofshús í Úthlíð, Biskupstungum.
Eitt orlofshús á Flúðum, Gnúpverjahreppi.
Upplýsingar gefur Reynir Kristjánsson.
Sími: 664-5672.
reynir@hafnafjordur.is

V.f. Suðurnesja.
Eitt orlofshús á Húsafelli, Borgarfirði.
Ein orlofsíbúð, Furulundi 13 B, Akureyri.
Ein orlofsíbúð, Útgarður 7, Egilsstöðum Fljótsdalshéraði.
Upplýsingar gefur Róbert Ólafsson.
Sími: 897-3891
rolafss@internet.is

V.f. Suðurlands.
Eitt orlofshús að Laugarvatni.
Ein orlofsíbúð, Lönguhlíð 2, Akureyri.
Upplýsingar gefur Jón Ólafur Óskarsson.
Sími: 899-5404.
vfs@sudurland.is

V.f. Vestmannaeyja.
Eitt orlofshús á Flúðum, Gnúpverjahreppi.
Upplýsingar gefur Már Friðþórsson.
Sími: 893-1695.

V.f. Austurlands.
Tvær orlofsíbúðir, Sóltúni 28, Reykjavík.
Upplýsingar gefur Sigurbjörg Hjaltadóttir.
Sími: 474-1123.
asbok@mi.is

V.f. Akureyrar og nágrennis.
Tvö orlofshús á Ólafsfirði.
Ein orlofsíbúð, Ofanleiti 21, Reykjavík.
Upplýsingar gefur Skrifstofa Vf. Akureyrar og nágr.
Sími: 462-5446.
van@van.is

V.f. Norðurlands vestra.
Eitt orlofshús Vesturhópi, V-Húnavatnssýslu.
Upplýsingar gefur Ragnar Árnason
Sími: 862-6142.
ragnar.a@simnet.is

V.f. Vestfjarða.
Ein orlofsíbúð. Gullsmári 5, Kópavogi.
Eitt fellihýsi.
Upplýsingar gefur Guðmundur Ásgeirsson.
Sími: 893-3609.
gsa@samskip.is

V.f. Snæfellsness.
Eitt orlofshús í Svartagili, Borgarfirði.
Ein orlofsíbúð, Ásholti 2, Reykjavík.
Ein orlofsíbúð, Ásholti 42, Reykjavík.
Upplýsingar gefur Ingibjörg Gústafsdóttir.
Sími: 892-0674.
vfst@simnet.is

V.f. Borgarness.
Eitt fellihýsi.
Tveir tjaldvagnar.
Upplýsingar gefur Einar Óskarsson.
Sími: 860-6864.
einaro@limtrevirnet.is

V.f. Akraness.
Eitt orlofshús á Húsafelli, Borgarfirði.
Upplýsingar gefur Guðjón Guðmundsson.
Sími: 861-6236.

Verkstjórasamband Íslands.
Ein sjúkraíbúð, Lautasmára 5, Kópavogi.
Upplýsingar gefur Skrifstofa VSSÍ.
Sími: 553-5040.
vssi@vssi.is

Orlofsheimili
verkstjórafélaganna

Verkstjórafélögin, starfandi félagar 2006

